Гуырдзыстоны Органон закъон
Нормативон актты тыххæй
Гуырдзыстоны 2017 азы 13 октябры конституцион закъон №1324 – веб-фарс, 19.10.2017аз.
Сæр I. Иумæйаг уагæвæрдтæ  
Статья 1. Закъоны регулирады сферæ 
1. Ацы закъон бæлвырд кæны нормативон актты хуызты, уыдоны иерархийы, Гуырдзыстоны æхсæнадæмон бадзырдты æмæ фидыды бынаты Гуырдзыстоны нормативон актты системæйы, нормативон актты бацæттæ кæныны, райсыны (рауагъды), мыхуыр кæныны, архайыны, сфыссыны æмæ систематизацийы иумæйаг уагæвæрдты.
2. Гуырдзыстоны æхсæнадæмон бадзырдты æмæ фидыды бацæттæ кæныны, ратификацийы, мыхуыр кæныны, æххæст кæныны, денонсацийы æмæ аивыны фæтк бæрæггонд цæуы Гуырдзыстоны Конституцийæ, ацы закъонæй, «Гуырдзыстоны æхсæнадæмон бадзырдты тыххæй» Гуырдзыстоны закъоны æмæ Гуырдзыстоны Парламенты регламентæй. 

3. Кæд закъонæй æндæр исты уагæвæрд нæй, уæд нормативон актты (коллегион органы нормативон акты йеддæмæ) бацæттæ кæныны æмæ райсыны (рауагъды) ‘рдæм пайдагонд нæ цæуы Гуырдзыстоны иумæйаг административон кодексæй æркастгонд административон кондады хуызтæ.
4. Коллегион органы нормативон акты бацæттæ кæныны æмæ райсыны (рауагъды) фæтк бæрæггонд цæуы ацы закъонæй, Гуырдзыстоны иумæйаг административон кодексæй VII сæрæй æмæ æндæр закъондæтттæн акттæй.  
5. Абхазийы Автономон Республикæйы æмæ Ачъарайы Автономон Республикæйы нормативон актты бацæттæ кæныны, райсыны (рауагъды), мыхуыр кæныны æмæ архайыны фæтк бæрæггонд цæуы, Гуырдзыстоны конституцион закъонæй, ацы закъонæй, уыдон Конституциты æмæ уыдон бындурыл райст (рауагъд) æмбæлон нормативон акттæй. 

Статья 2. Барадон акты æмбарынад æмæ хуызтæ  
1. Барадон акт у барлæвæрд паддзахадон кæнæ муниципалитеты органы (хæсады гоймаджы) ‘рдыгæй Гуырдзыстоны закъондæттынадæй сбæлвырдгонд фæткæй райст (рауагъд), сæххæст кæнынæн æнæмæнгхъæугæ акт.

2. Барадон акты хуызтæ сты номативон акт æмæ индивидуалон акт.  
3. Нормативон акт у барлæвæрд паддзахадон органы (хæсады гоймаджы) кæнæ муниципалитеты бæрнон органы ‘рдыгæй Гуырдзыстоны закъондæттынадæй сбæлвырдгонд фæткæй райст (рауагъд) барадон акт, кæцымæ хауы уый æдзухон кæнæ рæстæгмæ æмæ бирæхаттон спайдагонд ахасты иумæйаг фæтк.
4. Индивидуалон барадон акт иухаттон у æмæ хъуамæ æмбæлон уа нормативон актæн. Индивидуалон барадон акт ист цæуы (уагъд цæуы) æрмæст нормативон акты бындурыл æмæ уый ‘рдыгæй сбæлвырдгонд фæлгæтты.   
5. Æнæруадзинаг у нормативон мидисы барадон акты индивидуалон барадон акты хуызæй райст (рауагъд) æмæ индивидуалон мидисы барадон акты нормативон акты хуызæй райст (рауагъд).  
6. Кодекс у бæрæггонд (иугъæдон) æхсæнадон æмахастыты бæстонгæнæг  барадон нормæты  систематизацигонд нормативон акт.  
Гуырдзыстоны 2020 азы 15 июлы Органон закъон №6867 – веб-фарс, 28.07.2020аз.
    Статья 3. Нормативон акты архайды сферæ 
1. Гуырдзыстоны нормативон акт архайы Гуырдзыстоны æнæхъæн территорийыл, кæд ацы нормативон актæй æндæр исты нæй сфидаргонд, æмæ æнæмæнгхъæугæ у æххæсткæнынæн.  
2. Автономон республикæйы нормативон акттæ (автономон республикæйы конституци, автономон республикæйы конституцион закъон, автономон республикæйы закъон, автономон республикæйы уæлдæр бæрнонады органы регламент, автономон республикæйы уæлдæр бæрнон органы уынаффæ, автономон республикæйы хицауады уынаффæ, автономон республикæйы министры бардзырд æмæ автономон республикæйы уæлдæр æвзарæн къамисы уынаффæ) архайы автономон республикæйы æнæхъæн территорийыл, кæд ацы нормативон актæй æндæр исты нæй сфидаргонд, æмæ æнæмæнгхъæугæ у æххæсткæнынæн.        
3. Муниципалитеты бæрнадон органы нормативон акт архайы æмæ æнæмæнгхъæугæ у сæххæст кæнынæн муниципалитеты административон арæнты, закъонæй бæрæггонд цауты йеддæмæ.  
4. Нормативон акт архайы Гуырдзыстоны æмбæстæгты, æмбæстонады æнæуæвæг гоймæгты æмæ Гуырдзыстоны уæвæг фæсарæйнæгты ‘рдæм, кæд Гуырдзыстоны æхсæнадæмон бадзырдæй кæнæ фидыдæй кæнæ закъондæттæн актæй нæй æндæр исты сфидаргонд.    
Гуырдзыстон 2011 азы 20 декабры закъон №5545 – веб-фарс, 28.12.2011аз.
Гуырдзыстоны 2020 азы 15 июлы Органон закъон №6867 – веб-фарс, 28.07.2020аз.
    Статья 4. Паддзахадон æвзаг спайдакæнын нормативон акты  
Нормативон акт хъуамæ цæттæгонд, уагъдгонд æмæ мыхуыргонд цæуа гуырдзиаг æвзагыл, фæлæ Абхазийы Автономон Респуликæйы æмæ уый территорийыл уæвæг муниципалитетты бæрнон органы нормативон акттæ – афтæ-ма абхазаг æвзагыл дæр. Нормативон акт гæнæн ис мыхуыр цæуа æнæхицауадон æвзагыл дæр, фæлæ ахæм текстæн нæй официалон тых.  
Гуырдзыстоны 2020 азы 15 июлы Органон закъон №6867 – веб-фарс, 28.07.2020аз.
    Статья 5. Аналоги нормативон акты 
1. Закъонæй комкоммæ рагацау æнæахъуыдыгонд сæрмагондбарадон æмахастдзинады æрбæстонкæнынæн пайдагонд цæуы æппæтæй æнгæсдæр æмахастдзинады регулиргæнæг барады нормæ (закъоны аналоги). Æхсæнадон-барадон æмахастыты закъоны аналоги пайдагонд цæуы æрмæст закъонæй æркастгонд цауты æмæ сфидаргонд фæткæй.   
2. Закъоны аналогийы спайдакæныны æнæамалдзинадæн сæрмагондбарадон æмахастдзинад хъуамæ бæстонгонд æрцæуа барады æнæхъæн системæйы æмæ иумæйаг принципты бындурыл (барады аналоги).   
3. Специалон (цухдзинадон) нормæтæ нæй гæнæн спайдагонд æрцæуой аналогийæ.  
    Статья 6. Æмгъуыдты нымад нормативон акты  
Ацы закъоны амындгонд æмгъуыдты (Гуырдзыстоны Конституцийæ бæрæггонд æмгъуыдты æмæ нормативон акты тыхы бацыдæн сфидаргонд æмгъуыды йеддæмæ) нымады рæстæджы нæ уыдзæн нымад Гуырдзыстоны закъондæттынадæй сфидаргонд æнæкусгæ æмæ улæфты бонтæ. Нормативон акты (нормативон акты проекты) барадон экспертизæйы æмæ рапарахаты цауы æмгъуыдты нымад райдайдзæн нормативон акты (нормативон акты проекты) æххæстбарджын органæн алæвæрдæй кæнæ барадон хатдзæг лæвæрдæй иннæ кусгæ боны.
Гуырдзыстон 2011 азы 19 апрелы закъон №4563 – веб-фарс, 05.05.2011аз. 
Гуырдзыстон 2019 азы 29 майы Органон закъон №4618 – веб-фарс, 05.06.2019аз.
    Статья 7. Нормативон актты æмахастдзинад 
1. Гуырдзыстоны нормативон акттæ дих кæнынц Гуырдзыстоны закъондæттæн æмæ Гуырдзыстоны закъондæлбариуæг нормативон акттыл, кæцытæ аразынц Гуырдзыстоны закъондæттынады. Гуырдзыстоны нормативон акттæм хауы афтæ-ма Гуырдзыстоны конституцион фыдыд æмæ Гуырдзыстоны æхсæнадæмон бадзырд æмæ фидыд.
2. Гуырдзыстоны закъондæттæн актты хуызтæ сты:  
а) Гуырдзыстоны Конституци, Гуырдзыстоны конституцион закъон;  
б) Гуырдзыстоны органон закъон, Гуырдзыстоны президенты декрет;  
в) Гуырдзыстоны закъон, Гуырдзыстоны Парламенты регламент.  
3. Гуырдзыстоны закъондæттæн актты, Гуырдзыстоны конституцион фидыды æмæ Гуырдзыстоны æхсæнадæмон бадзырды æмæ фидыды ‘рдæм архайы ахæм иерархи:  
а) Гуырдзыстоны Конституци, Гуырдзыстоны конституцион закъон;

б) Гуырдзыстоны конституцион бадзырд;

в) Гуырдзыстоны æхсæнадæмон бадзырд æмæ фидыд;  
г) Гуырдзыстоны органон закъон, Гуырдзыстоны президенты декрет;

д) Гуырдзыстоны закъон, Гуырдзыстоны Парламенты регламент.

4. Гуырдзыстоны конституцион фидыд æххæстæй хъуамæ æмбæлон уа æхсæнадæмон барады æппæтон нымадгонд принциптæн æмæ нормæтæн, сæрмагондæй, адæймаджы барты æмæ сæйрагдæр сæрибарады сферæйы. Гуырдзыстоны конституцион фидыды, кæд уый нæ уыдзæн ныхмæлæуд Гуырдзыстоны Конституцийы æмæ конституцион закъоны, уæд ын ис уæлбар юридикон тых алы æндæр нормативон акты ‘рдæм.    
5. Гуырдзыстоны Конституцийæ æмæ «Гуырдзыстоны æхсæнадæмон бадзырдты тыххæй» Гуырдзыстоны закъонæй сфидаргонд домынæдты хъахъхъæнынæн тыхы бацыд Гуырдзыстоны æхсæнадæмон бадзырды æмæ фидыды, кæд уыдон ныхмæ нæ лæууынц Гуырдзыстоны  Конституцийы æмæ конституцион закъоны, афтæ-ма Гуырдзыстоны конституцион фидыдæн ис уæлбар юридикон тых дæр мидпаддзахадон  нормативон актты ‘рдæм.    
6. Нормативон акт ма хъуамæ уа ныхмæ референдумы фæстиуæгæн райсгæ уынаффæйæн.  
7. Гуырдзыстоны закъондæттæн акттæн ис уæлбар юридикон тых Гуырдзыстоны закъон​дæлбариуæг нормативон актты ‘рдæм.    
8. Æмбар юридикон тыхы уæвæг нормативон актты ‘хсæн ныхмæдзинады цауы уæлбар лæвæрд цæуы фæстæдæр райст (рауагъд) нормативон актæн.  
9. Кæд ацы закъонæй æндæр исты нæй сбæлвырдгонд, закъондæлбариуæг нормативон акты райст (рауагъд) гæнæн ис райсæг (рауадзæг) органы (хæсады гоймаг) ‘рдыгæй уый компетенцийы фæлгæтты, æрмæст закъондæттæн акты сæххæст кæнынæн æмæ уыцы цауы, кæд ай комкоммæ у æркастгонд закъондæттæн актæй. Закъондæлбариуæг нормативон акты  амындгонд хъуамæ уа, кæцы закъондæттæн акты бындурыл сæххæст кæнынæн уыди райст (рауагъд) уый.
10. Гуырдзыстоны президенты бардзырдæн ис уæлбар юридикон тых Гуырдзыстоны Парламенты уынаффæйы æмæ æххæстгæнæг хицауады органты (хæсады гоймæты) нормативон актты ‘рдæм.  
11. Æххæстгæнæг хицауады органты (хæсады гоймæгты) нормативон актты юридикон  тых бæрæг цæуы æххæстгæнæг хицауады ацы органты (хæсады гоймæгты) иерархимæ гæсгæйæ. 

12. Барлæвæрдты арæнгонды  принциптæм гæсгæйæ:    
а) Гуырдзыстоны нормативон акттæн ис уæлбар юридикон тых Абхазийы Автономон Республикæйы нормативон актты ‘рдæм;  
б) Гуырдзыстоны президенты нормативон актæн ис уæлбар юридикон тых Абхазийы Автономон Республикæйы æмæ Ачъарайы Автономон Республикæйы æххæстгæнæг хицауады органты (хæсады гоймæгты) нормативон актты ‘рдæм;  

в) Гуырдзыстоны нормативон акттæн ис уæлбар юридикон тых муниципалитеты нормативон актты ‘рдæм. 

Гуырдзыстоны 2019 азы 29 майы Органон закъон №4618 – веб-фарс, 05.06.2019аз.
Гуырдзыстоны 2020 азы 15 июлы Органон закъон №6867 – веб-фарс, 28.07.2020аз.
Сæр II. Нормативон актты райсты (рауагъды) барлæвæрдты уæвæг органтæ  
    Статья 8. Гуырдзыстоны закъондæттæн акты регулирады сферæ  
Æрмæст Гуырдзыстоны закъондæттæн актæй гæнæн ис бæрæг цæуа:  
а) фарстатæ, кæцыты аскъуыддзаг кæнын Гуырдзыстоны Конституцимæ гæсгæ Гуырдзыстоны органон закъонæй кæнæ Гуырдзыстоны закъонæй у æркастгонд;  
б) сæйраг барты æмæ сæрибарады сæххæст кæныны æмæ хъахъхъæныны уавæртæ æмæ æгъдæуттæ, юридикон бæрндзинады æмæ тыхфæлгъуыдæй нормæйы спайдакæныны фарстатæ;

в) æмбæстагон реестры бахæссинаг æмбæстæгты персоналон бæрæггæнæнты ранымад;  
г) юридикон гоймæгтæн уавæртæ скæныны æмæ уыдоны куыстады иумæйаг фæтк;  
д) закъондæттæн, æххæстгæнæг æмæ тæрхонон хицауады органты скæныны æмæ  куыстады фæтк;  
е) фиддонты æмæ æмбырдгæнæнты хуызтæ, структурæ æмæ бæрцад, сæ райсыны æмæ фидыны фæтк;  
ж) дзыллон информацийы фæрæзты барадон статус;   
з) паддзахадон хицауады æмæ муниципалитеты органты æвзæрсты фæтк;  
и) уголовон, уголовон процессон, æмбæстагон, æмбæстагон барады процессон, административон, административон процессон, тæрхондоны закъондæттынад, куысты, амалиуæгон закъондæттынад; 
к) Гуырдзыстоны хицауады структурæйы, барлæвæрдты æмæ куыстады фæтк, афтæ-ма Гуырдзыстоны министрадты, æххæстгæнæг хицауады æндæр паддзахадон уагдæтты дæр, паддзахадон контролы уæлдæр æмæ паддзахадон  контролы æндæр органты скæныны фæтк дæр; 

л) паддзахадон бюджеты закъоны бацæттæ кæныны, райсыны æмæ архайды фæтк;  
м) Гуырдзыстоны хъахъхъæнынады тыхты бæрцады сбæлвырд кæныны фæтк.  
Гуырдзыстоны 2018 წლის 31 октябры закъон №3613 – веб-фарс, 21.11.2018аз.
Гуырдзыстоны 2020 азы 15 июлы Органон закъон №6867 – веб-фарс, 28.07.2020аз.
    Статья 9. Иумæйагон нормативон акты райсты/рауагъды барлæвæрд

 Гуырдзыстоны закъондæттæн актæй æмæ Гуырдзыстоны хицауады нормативон актæй æркастгонд цауты нормативон актты райсты/рауагъды барлæвæрды уæвæг органтæ/хæсады гоймæгтæ гæнæн ис райсой/ рауадзой иумæйагон нормативон акт. 
Гуырдзыстоны 2013 азы 20 сентябры закъон №1157 – веб-фарс, 08.10.2013аз.
    Статья 10. Гуырдзыстоны Парламенты нормативон акттæ
1. Гуырдзыстоны Конституци паддзахады уæлдæр закъон у. Уымæн ис уæлбар юридикон тых æндæр барадон актты ‘рдæм. Алы æндæр барадон акт хъуамæ æмбæлон уа Гуырдзыстоны Конституцийæн.  
2. Гуырдзыстоны конституцион закъон Гуырдзыстоны Конституцийы æнæбайсгæ хай у. Гуырдзыстоны конституцион закъон райст уыдзæн Гуырдзыстоны территорион паддзахадон арæзты бæрæггæнгæйæ Гуырдзыстоны Конституцийы 7-æм статьяйы 3-аг пунктæй æркастгонд цауы, автономон республикæты статусы бæрæггæнгæйæ æмæ Гуырдзыстоны Конституцийы ногæй æркæсыны рæстæджы.  
3. Гуырдзыстоны Парламент бæлвырд кæны  Гуырдзыстоны конституцион фидыды, кæцыйæн Гуырдзыстоны Апостолон Автокефалон  растцытгæнæг аргъуаны Гуырдзыстоны номæй æвæры Гуырдзыстоны президент Гуырдзыстоны хицауады развæлгъау бадзырдæй. 

4. Æрмæст Гуырдзыстоны Парламент у æххæстбарджын, æрцæуын кæна Гуырдзыстоны æхсæнадæмон бадзырдæй æмæ фидыдæй ратифицирад, денонсирад æмæ аивынады.  
5. Гуырдзыстоны органон закъон райст уыдзæн æрмæст уыцы фарстæтыл, кæцыты æрбæстонкæнынад Гуырдзыстоны Конституцимæ гæсгæ Гуырдзыстоны органон законæй у æркастгонд.  
6. Гуырдзыстоны закъон гæнæн ис райст æрцæуа Гуырдзыстоны уагдоны уæвæг цахæмфæнды фарстæйыл, кæд Гуырдзыстоны Конституцийæ æндæр исты нæй сфидаргонд.  
7. Гуырдзыстоны Парламент райст закъоны 10 боны æмгъуыдмæ бадæтдзæн Гуырдзыстоны президентæн.  
8. Гуырдзыстоны президент закъоны уымæ балæвæрдæй 2 къуырийы æмгъуыдмæ йæ къух æрфыссы æмæ рапарахат кæны Гуырдзыстоны конституцион закъоны, органон закъоны æмæ закъоны кæнæ йæ мотивацигонд фиппаинæгтимæ раздахы Гуырдзыстоны Парламентæн, ацы статьяйы 81 пунктæй æркастгонд цауты йеддæмæ. Кæд Гуырдзыстоны Парламент райсдзæн Гуырдзыстоны президенты фиппаинæгты, закъоны фæстаг редакци 5 боны æмгъуыдмæ лæвæрд цæуы Гуырдзыстоны президентæн, кæцы йыл 5 боны æмгъуыдмæ йæ къух æрфыссы æмæ йæ рапарахат кæны. Кæд Гуырдзыстоны Парламент нæ райсдзæн Гуырдзыстоны президенты фиппаинæгты, уæд халæппæрст уагъд цæуы закъоны фыццаг редакцийæн, кæцыйы райсты цауы закъон 3 боны æмгъуыдмæ лæвæрд цæуы Гуырдзыстоны президентæн, кæцы йыл 5 боны æмгъуыдмæ йæ къух æрфыссы æмæ йæ рапарахат кæны. Кæд Гуырдзыстоны президент сбæлвырдгонд æмгъуыдмæ нæ рапарахат кæны закъоны, уæд ацы æмгъуыды фæудæй ууыл 5 боны æмгъуыдмæ йæ къух æрфыссы æмæ йæ рапарахат кæны Гуырдзыстоны Парламенты сæрдар.
81. Гуырдзыстоны конституцион закъон Гуырдзыстоны Парламенты ‘рдыгæй æххæст сконды  иуылкъаддæр дыууæ æртыккаг хайæ райсты цауы æмæ иннæ æрхуынды Гуырдзыстоны Парламенты ‘рдыгæй уый æнæфæивгæ сфидаргондæй 10 боны æмгъуыдмæ къухфыссынæн лæвæрд цæуы Гуырдзыстоны президентæн, кæцы йæ къух æрфыссы æмæ йæ рапарахат кæны балæвæрдæй 5 боны æмгъуыдмæ, Парламентæн фиппаинæгтимæ раздахыны бары æдде. Гуырдзыстоны конституцион закъон, кæцы баст у территорион æнæхъæндзинады сног кæнынимæ, райсынæй  10 боны æмгъуыдмæ къух æрфыссынæн лæвæрд цæуы Гуырдзыстоны президентæн, кæцы йæ къух æрфыссы æмæ йæ рапарахат кæны балæвæрдæй 2 къуырийы æмгъуыдмæ, Гуырдзыстоны Парламентæн фиппаинæгтимæ радахыны бары æдде.   
9. Гуырдзыстоны Парламенты уынаффæ у нормативон акт, кæцы райст уыдзæн Гуырдзыстоны закъондæттæн актæй комкоммæ æркастгонд цауы. Æнæнормативон у Гуырдзыстоны Парламенты æрмæст уыцы уынаффæ, кæцы кадрон кæнæ персоналон фарстытæм хауы. Æнæнормативон Парламенты уынаффæйы райсты æндæр цаутæ бæрæггонд цæуы Гуырдзыстоны Парламенты регламентæй.   
10. Гуырдзыстоны Парламенты регламент у закъоны тыхы уæвæг закъондæттæн акт, кæцыйы бацæттæ кæнын æмæ райсын цæуы Гуырдзыстоны закъоны бацæттæйы æмæ райсыны сфидаргонд фæткмæ гæсгæ æмæ кæцы райстыл нымад вæййы, кæд уый фарс рахæцдзæн Гуырдзыстоны Парламенты æххæст сконды фылдæр хай. Гуырдзыстоны Парламенты регламентæй бæрæггонд цæуы Гуырдзыстоны Парламенты барлæвæрд, структурæ, куысты æмæ Гуырдзыстоны æххæстгæнæг хицауадимæ æмахастдзинады æгъдæуттæ. Гуырдзыстоны Парламенты регламентыл къух æрфыссы æмæ йæ рапарахат кæны Гуырдзыстоны Парламенты сæрдар.
Гуырдзыстоны 2010 азы 4 майы закъон №3047 - ссм I, №25, 17.05.2010 аз., ст.168
Гуырдзыстоны 2013 азы 20 сентябры закъон №1157 – веб-фарс, 08.10.2013аз.
Гуырдзыстоны 2018 азы 29 июны закъон №2761 – веб-фарс, 19.07.2018аз.
    Статья 11. Гуырдзыстоны президенты нормативон акттæ  
1. Гуырдзыстоны президент бардзырды æмæ декреты, афтæ-ма, куыд Гуырдзыстоны хъахъхъæнынады тыхты уæлдæр сæйрагкъамандыгæнæг дæр, - бардзырд ратты Гуырдзыстоны Конституцийæ лæвæрдгонд барлæвæрдты фæлгæтты æмæ уый бындурыл.  

2. (Ист у - 20.09.2013, №1157). 
3. Гуырдзыстоны президенты бардзырд нормативон акт у (цухдзинад у бардзырдтæ, кæцытæ кадрон æмæ персоналон фарстатæм хауы).  
4. Гуырдзыстоны президенты, куыд Гуырдзыстоны хъахъхъæнынады тыхты уæлдæр сæйрагкъамандыгæнæг, бардзырд гæнæн ис уа куыд нормативон акт, афтæ индивидуалон барадон акт.  
5. Гуырдзыстоны президенты декрет у органон закъоны тыхы уæвæг нормативон акт, кæцы мыхуыр цæуы Гуырдзыстоны Конституцийæ æркастгонд цауты.  
6. Гуырдзыстоны президенты декрет ма хъуамæ уа ныхмæ Гуырдзыстоны Конституцийы, конституцион закъоны, конституцион фидыдты æмæ æхсæнадæмон бадзырдты. 

7. Гуырдзыстоны президент æххæстбарджын у æрывæра Гуырдзыстоны конституцион фидыд.  
8. Гуырдзыстоны президенты нормативон акт, кæцыйы хъæуы æмкъухæрфыст, мыхуыр цæуы æмæ барадон фæстиуджыты рауаддзæн æрмæст æмкъухæрфысты фæстæ. Æмкъухæрфысты фæтк бæрæггонд цæуы «Гуырдзыстоны хицауады структурæйы, барлæвæрдты æмæ куыстады фæткы тыххæй» Гуырдзыстоны закъонæй.  
Гуырдзыстоны 2013 азы 20 сентябры закъон №1157 – веб-фарс, 08.10.2013аз.
Гуырдзыстоны 2018 азы 5 сентябры закъон №3374 – веб-фарс, 21.09.2018аз.
Гуырдзыстоны 2018 азы 31 октябры закъон №3613 – веб-фарс, 21.11.2018წаз.
    Статья 12. Гуырдзыстоны хицауады  нормативон акт  
1. Гуырдзыстоны хицауады уынаффæ райсынц Гуырдзыстоны Конституцийы æмæ закъæтты бындурыл æмæ уыдон сæххæст кæнынæн. Гуырдзыстоны хицауады уынаффæйы хъуамæ бацамынд цæуа, кæцы нормативон акты бындурыл æмæ кæцыйы сæххæст кæнынæн уыди райст уый. Гуырдзыстоны хицауады уынаффæ райсынц ацы закъоны æмæ «Гуырдзыстоны хицауады структурæйы, барлæвæрдты æмæ куыстады фæткы тыххæй» Гуырдзыстоны закъонæй сфидаргонд фæткмæ гæсгæ.
2. Гуырдзыстоны хицауад уынаффæйы райсы уыцы цауы дæр, кæд æмбæлон фарст æрбæстонгонд нæу Гуырдзыстоны закъондæттæн актæй (уыцы цауы йеддæмæ, фарст куы фæхауы æндæр органы барлæвæрдмæ) æмæ уый райсын расайгæ куы вæййы æнæаргъæвгæ æнæмæнгдзинадæй. Ацы пунктмæ гæсгæйæ райсгæ Гуырдзыстоны хицауады уынаффæ йæ тых сафы ацы статьяйы 3-аг пунктæй æркастгонд закъондæттæн акты бындурыл райст/рауагъд закъондæлбариуæг нормативон акты архайыны райдыды бонæй, кæд закъонæй æндæр исты нæй сфидаргонд кæнæ кæд ацы уынаффæ тыхсæфтыл расиддзысты ацы статьяйы 3-аг пунктæй æркастгонд закъондæлбариуæг нормативон акты архайыны райдыдмæ.
3. Гуырдзыстоны хицауад хæсджын у ацы статьяйы 2-аг пунктæй æркастгонд нормативон акты райстæй иуылæрæгмæ 1 мæймæ Гуырдзыстоны Парламентæн бавдиса закъондæттæн акты проект, кæцыйæ æркастгонд уыдзæн Гуырдзыстоны хицауады кæнæ æндæр органы/хæсады гоймаджы ‘рдыгæй æмбæлон фарстæйыл закъондæлбариуæг нормативон акты райсты/рауагъды барлæвæрд. Кæд Гуырдзыстоны Парламент æмбæлон закъонпроекты нæ райсдзæн уый бавдыстæй 3 мæйы æмгъуыдмæ, уæд Гуырдзыстоны хицауады уынаффæ тыхсæфтыл нымад цæуы. Ацы цауы Гуырдзыстоны хицауадæн бар нал ис, уыцы фарстæйыл райса уынаффæ.  
Гуырдзыстоны 2013 азы 20 сентябры закъон №1157 – веб-фарс, 08.10.2013аз.
    Статья 13. Гуырдзыстоны министры нормативон акт  
1. Гуырдзыстоны министры бардзырд гæнæн ис уагъд цæуа æрмæст Гуырдзыстоны закъондæттæн актæй, Гуырдзыстоны президенты нормативон актæй æмæ Гуырдзыстоны хицауады уынаффæйæ бæрæггонд цауты æмæ фæлгæтты. Гуырдзыстоны министры бардзырды амындгонд хъуамæ уа, кæцы нормативон акты бындурыл æмæ кæцыйы сæххæст кæнынæн рауагъд æрцыд уый.
2. Гуырдзыстоны министрады структурон иуæгты æмæ уый системæйы паддзахадон дæлуагдонадон уагдæтты æмæ æхсæнадон барады юридикон гоймæгтæн нæй нормативон акты рауагъды бар, закъонæй æркастгонд цухдзинады йеддæмæ.   
Гуырдзыстоны 2013 азы 20 сентябры закъон №1157 – веб-фарс, 08.10.2013аз.
    Статья 131. Гуырдзыстоны хицауады æвæрцон дæлбардзинады уæвæг уагдоны разамонæджы номативон акт  
Гуырдзыстоны хицауады æвæрцон дæлбардзинады уæвæг уагдоны разамонæджы нормативон акт гæнæн ис уагъд æрцæуа Гуырдзыстоны закъондæттæн актæй æмæ Гуырдзыстоны хицауады уынаффæйæ бæрæггонд цауты æмæ фæлгæтты. Банысангонд акты амындгонд хъуамæ уа, кæцы нормативон акты бындурыл æмæ сæххæст кæнынæн уагъд цæуы уый.

Гуырдзыстоны 2017 азы 22 мартъийы закъон №488 – веб-фарс, 27.03.2017аз.
    Статья 14. Гуырдзыстоны æндæр нормативон акттæ  
Гуырдзыстоны æндæр нормативон актты райсты (рауагъды) барлæвæрд бæрæггонд цæуы æмбæлон закъондæттæн акттæй.  
Сæр III. Нормативон акты сцæттæкæныны æмæ райсты (рауагъды) иумæйаг фæтк æмæ нормативон акты структурæ  
    Статья 15. Нормативон акты сцæттæкæныны барлæвæрдты уæвæг орган  
1. Закъоны кæнæ æндæр нормативон акты проекты цæттæ кæны æмбæлон закъондæттæн инициативы кæнæ нормативон акты проекты бавдисыны бардзинады уæвæг субъект кæнæ йæхæдæг нормативон акты райсты (рауагъды) барлæвæрды уæвæг орган (хæсады гоймаг). Парламенты регламенты проекты, афтæ-ма проекты Парламенты регламентмæ дæр ивынады бахæссыны фæдыл сцæттæ кæны æмæ йæ бавдисы Парламенты уæнг, парламентон фракци, Парламенты комитет.
2. Закъондæттæн инициативы кæнæ нормативон акты проекты бавдысты бары уæвæг субъектæн кæнæ йæхицæн нормативон акты райсты (рауагъды) барлæвæрды уæвæг органæн (хæсады гоймагæн) бар ис, нормативон акты проекты сцæттæ кæнын бахæс кæна паддзахадон æмæ æнæпаддахадон организацийæн æмæ уагдонæн (се ‘хсæн, фæсарæйнаг уагдонæн), хицæн специалистæн æмæ специалистты къордæн (се ‘хсæн, фæсарæйнæгтæн).
Гуырдзыстоны 2011 азы  19 апрелы закъон №4563 – веб-фарс, 05.05.2011аз.
Статья 151. Нормативон акты проекты сарæзты, нормативон акты райсты (рауагъды), арвысты æмæ алæвæрды фæтк 

Нормативон акты райсты (рауагъды) барлæвæрды уæвæг органы (хæсады гоймаджы) ‘рдыгæй нормативон акты проекты сарæзт, нормативон акты райст (рауагъд), арвитын кæнæ алæвæрд æххæст цæуы уагдæттыны автоматикон фæрæзты спайдайæ.
Гуырдзыстон 2011 азы 20 декабры закъон №5545 – веб-фарс, 28.12.2011аз.
    Статья 16. Нормативон акты структурæ 
1. Нормативон акт конд у сæйраг хайæ æмæ хатдзæгон уагæвæрдтæй, фæлæ бахъуыды цауы – афтæ-ма ахизгæ уагæвæрдтæй дæр.   
2. Нормативон актæн гæнæн ис уа преамбула. Уым лæвæрд цæуы акты ацы нормативон акты нысаниуæг æмæ принциптæ, кæцытæ уымæн æвæрд сты бындурæн; кæд акт закъондæлбар у, уæд перамбулæйы амындгонд хъуамæ уа, кæцы нормативон акты сæххæст кæнынæн уагъд цæуы уый.    
3. Нормативон акты иумæйаг нормæтæ хъуамæ развæд уой специалон нормæтæн.  
4. Нормативон акт гæнæн ис уа конд ахизгæ уагæвæрдтæй, кæд бæрæггонд æмгъуыдæй бæлвырд цæуы бындуронæй хицæнгонд нормæтæ кæнæ кæд ацы нормативон акты æххæстæй архайыны райдыдæн  бæрæг уавæртæ æмæ рæстæг у хъæугæ.   
5. Нормативон акты хатдзæгон уагæвæрдтæм хауы уыцы нормативон актты ранымад, кæцытæ сæ тых сафынц ацы нормативон акты архайды райдыды моментæй, акт йæ тыхы бацыды рæстæджы æмæ йæ архайынады æмгъуыды (кæд уый бæрæггонд æмгъуыдæй у райст (рауагъд)). 
6. Кæд фиддонты (налогты), таможнæйы, æмбырдгæнæны, тарифы, аргъы фадыгты кæнæ/та бæрцадты формæ раттын гæнæн ис нормативон акты тексты æмбæлон нормæйæ рахицæнгондæй – схемæты, таблицæты, хыгъдты кæнæ æндæр формæйæ, уæд уый/уыдон нормативон актимæ иумæ хъуамæ уой æфтуаны хуызæй. Нормативон актæн æрмæст æфтуаны хуызæй йемæ æфтыд цæуы схемæтæ, таблицæтæ, хыгъдтæ, нывтæ æмæ а.д. Нормативон акты æфтуан нормативон актимæ иумæ мыхуыр цæуы æмæ уый хай у. 
6​1. Гуырдзыстоны бюджетон кодексæй бæрæггонд фæткæй паддзахадон, автономон республикæйы республикон кæнæ муниципалитеты афæдзон бюджеты сфидаркæнынимæ бастгонд нормативон акт, кæцы конд у кæрæдзиимæ æвæрцон бастгонд таблицæйы æмæ текстон хайæ, гæнæн ис райст (рауагъд) цæуа нормативон акты сæйраг хайы хуызæй.  
7. Нормативон акт конд у статьятæй. Статья гæнæн ис адих уа пункттыл (кодексы - хæйттыл), фæлæ пункт – дæлпункттыл; бахъуыды цауы дæлпункт гæнæн ис адих уа цалдæр дæлпунктыл. Статьятæ мидисон æввахсдзинадмæ гæсгæ гæнæн ис хицæнгонд уой сæртыл. Сæртæ гæнæн ис баиу уой хайы (кодексы – чиныгæй). Хайæн (чиныгæн) æмæ сæрæн хъуамæ уа сæргонд, фæлæ статьяйæн гæнæн ис уа сæргонд. Пункт (хай) æмæ дæлпункт æнæсæргонд сты. 
8. Хæйтты (чингуыты), сæрты, статьяты æмæ пунктты (хæйтты) нумераци, афтæ-ма дæлпунктты алфавитон фæдфæдылдзинад иугæндзон у. Хæйтты (чингуыты) æмæ сæрты нумерацигæнгæйæ пайдагонд цæуы римаг цифрæтæ, фæлæ статьяты æмæ пунктты нумерацигæнгæйæ – арабаг цифрæтæ, дæлпунктты фæдфæдылдзинад гуырдзиаг алфавиты дамгъæтæй нысангонд цæуы.
8​1. Гуырдзыстоны бюджетон кодексæй бæрæггонд фæткæй паддзахадон, автономон республикæйы республикон кæнæ муниципалитеты афæдзон бюджеты сфидаркæнынимæ бастгонд нормативон акты статьяты фæстæ адих кæнын гæнæн ис æххæстгонд цæуа афтæ-ма ацы статьяйы 7-æм æмæ 8-æм пункттæй æркастгондæй хицæнгонд структурайæ æмæ нумерацийæ дæр.   

9. Нормативон акты æндæр нормативон акты амонгæйæ хъуамæ загъд уа нормативон акты хуыз æмæ сæргонд, статья, пункт (хай) æмæ дæлпункт, фæлæ кæд æнæмæнгхъæугæ у -  хуыдыйад дæр. Нормативон акты ацы нормативон акты искæцы уагæвæрды амонгæйæ хъуамæ загъд уа æрмæст статья, пункт (хай) æмæ дæлпункт, фæлæ кæд æнæмæнгхъæугæ у – хъуыдыйад дæр.   
10. Нормативон акты хайы (чиныджы), сæры, статьяйы, пункты (хайы) кæнæ дæлпункты сисыны кæнæ/та тыхсæфтыл расидыны цауы нормативон акты нумерацийы (алфавитмæ гæсгæ) иугæндзоны бавæрыны нысанæй нормативон акты рапарахат кæнгæйæ истгонд кæнæ/та тыхсæфт хайы (чиныджы), сæры, статьяйы, пункты (хайы) кæнæ дæлпункты бынаты бацамонын уыцы нормативон акты райсты (рауагъды) датæ æмæ райсæг (рауадзæг) органы (хæсады гоймаджы) ‘рдыгæй лæвæрд регистрацион номыр, кæцыйæ хай (чиныг), сæр, статья, пункт (хай) кæнæ дæлпункт ист цæуы кæнæ/та тыхсæфтыл нымад цæуы.  
11. Нормативон акты хайы (чиныджы), сæры, статьяйы, пункты (хайы) кæнæ дæлпункты бафтыды цауы нормативон акты нумерацийы, афтæ-ма алфавитмæ гæсгæ иугæндзоны бавæрыны нысанæй амынд цæуы æмбæлон раззаг хайы (чиныджы), сæры, статьяйы, пункты (хайы) номыр кæнæ дæлпункты нысангæнæг дамгъæ уæлæмхас цифрæйæ (прим-хай (чиныг), сæр, статья, пункт (хай) кæнæ дæлпункт). 
12. Нормативон акты бæрæггонд цæуы:
а) нормативон акттæ, кæцыты хъуамæ расидой тыхсæфтыл ацы нормативон акты райсты (рауагъды) цауы;

б) нормативон акттæ, кæцыты райст (рауагъд) хъæугæ у ацы нормативон актты тыххæй, уыдон райсты (рауагъды) æмгъуыд æмæ райсæг (рауадзæг) органы (хæсады гоймаджы) ном зæгъын.   

    Статья 17. Нормативон акты проекты æфтыд документтæ 

1. Закъонпроектæн хъуамæ йемæ æфтыд уа æмбарынгæнæн гæххæт, кæцыйы æвдыст уыдзæн: 
а) иумæйаг информаци закъонпроекты тыххæй. Уым нысангонд уыдзæн:  
а.а) закъонпроекты райсты аххосаг:   
а.а.а) проблемæ, кæцыйы аскъуыддзаг кæнын нысанæн æвæры закъонпроект;   
а.а.б) уæвæг проблемæйы аскъуыддзаг кæнынæн закъоны райсты æнæмæнгдзинад;  
а.б) закъонпроекты æнхъæлмæкæсинаг фæстиуджытæ;  
а.в) закъонпроекты сæйраг мидис;  
а.г) закъонпроекты бастдзинад хицауадон программæимæ æмæ æмбæлон сферæйы уæвæг архайдон пъланимæ, ахæм уæвынады цауы (Гуырдзыстоны хицауады ‘рдыгæй иницииронгонд закъонпроекты цауы);  
а.д) закъонпроекты тыхы бацыды датæйы равзæрсты принцип, фæлæ закъонæн фæстæмæтыхы лæвæрды цауы – нысангонды тыххæй æмбæлон бæлвырдгæнæнтæ бавдисын;
а.е) закъонпроекты батагъдгонд фæткæй æркæсыны аххосæгтæ æмæ æмбæлон бæлвырдгæнæнтæ бавдисын (кæд инициатор домы закъонпроекты батагъдгонд фæткæй æркæсыны);  
б) закъонпроекты финансон ахадыны аргъдзинад астæуккагæмгъуыдон периоды (закъонпроекты архайынады аз æмæ уый фæстæ 3 аз). Уым нысангонд цæуы:  
б.а) закъонпроекты райсты фæдыл æнæмæнгхъæугæ хæрдзты сфинанскæныны равзæрæн;  
б.б) закъонпроекты ахадын паддзахадон кæнæ/та муниципалитеты бюджеты æфтиагон хайыл;  
б.в) закъонпроекты ахадын паддзахадон кæнæ/та муниципалитеты бюджеты хæрдзты хайыл;  
б.г) паддзахады ног финансон хæсисттæ, закъонпроекты ахадынæй паддзахады кæнæ уый системæйы уæвæг бæрнады ‘рдыгæй райсинаг комкоммæ финансон хæсистты (мидæгон æмæ æддагон хæсисттæ) бацамындæй;  
  б.д) закъонпроекты æнхъæлмæкæсинаг финансон фæстиуджытæ уыцы гоймæгтæн, кæцыты ‘рдæм парахат кæны закъонпроекты архайд, уыцы физикон æмæ юридикон гоймæгтыл ахадыны мидисы æмæ здæхты бацамындæй, кæцытыл æнхъæлмæкæсинаг у законпроектæй бæлвырдгонд архайдтытæн уа комкоммæ ахадындзинад;  
б.е) закъонпроектæй сфидаргонд фиддоны, æмбырдгæнæны кæнæ æндæр хуызы фиддоны (æхца бахасты) бæрцад æмбæлон бюджетмæ æмæ бæрцады æмгъуыды принцип;   
б1) сабийы барты уавæрыл закъонпроекты уæлæндæвды аргълæвæрд;  
в) закъонпроекты ахаст æхсæнадæмон барадон стандарттæм. Уым нысангонд цæуы: 

в.а) закъонпроекты ахаст Евроцæдисы барадмæ;  
в.б) закъонпроекты ахаст æхсæнадæмон организациты Гуырдзыстоны уæнгдзинадимæ бастгонд хæслæвæрдтæм;  
в.в) закъонпроекты ахаст Гуырдзыстоны дывæрсон æмæ бирæвæрсыг бадзырдтæм æмæ фидыдтæм, афтæ-ма, ахæм бадзырды/фидыды уæвынады цауы дæр, кæцыйимæ баст у  закъонпроекты бацæттæ кæнын, - уый æмбæлон статья кæнæ/та хай;  
в.г) уæвынады цауы, Евроцæдисы уыцы барадон акт, кæцыимæ æввахскæнынады хæсистдæр уайы «иуæрдыгæй, Гуырдзыстоны æмæ, иннæрдыгæй, Евроцæдисы æмæ Европæйы атомон энергийы баиудзинады æмæ уыдон уæнг паддзахæдты ‘хсæн ассоцирады тыххæй фидыдæй» кæнæ Евроцæдисимæ æрывæрд Гуырдзыстоны æндæр дывæрсон æмæ бирæвæрсыг бадзырдтæй;    
г) закъонпроекты бацæттæ кæныны процессы райсгæ консультацитæ. Уым нысангонд цæуы:  
г.а) паддзахадон, æнæпаддзахадон кæнæ/та æхсæнадæмон организаци/уагдон, эксперт, кусгæ къорд, кæцы хайад райста закъонпроекты бакуысты, ахæмы уæвынады цауы;
г.б) закъонпроекты бакуысты хайадисæг организацийы/уагдоны, кусгæ къорды, эксперты аргълæвæрд закъонпроекты бакуысты ‘рдæм, ахæмы уæвынады цауы;  
г.в) æндæр бæстæйы фæлтæрддзинад закъонпроекты æнгæс закъоны имплементацийы сферæйы, уыцы фæлтæрддзинады афæлгæст, кæцы зæгъæм уыди спайдагонд закъонпроекты  бацæттæ кæныны, ахæм афæлгæсты бацæттæ кæныны цауы;  
д) закъонпроекты автор;  
е) закъонпроекты инициатор.  
11. Ацы статьяйы фыццаг пункты «б» дæлпунктæй бæрæггонд закъонпроекты финансон ахадыны методологийы скъуыддзагæй бæлвырд кæны Гуырдзыстоны Парламент.   
12. Ацы закъоны 171 статьяйæ æркастгонд цауы нормативон акты проекты, æмбарынгæнæн гæххæтты ацы статьяйы фыццаг пункты «а.а» æмæ «а.б» дæлпункттæй æркастгонд информацийы бæсты йæм, хъуамæ æфтыд цæуа регулирады уæлæндæвды аргъгонды хыгъд, кæцыйы æвдыст цæуы:   
а) уæвæг проблемæйы мидис æмæ анализ, кæцыйы аскъуыддзаг кæныны нысанæн æвæрд цæуы закъонпроект, æмæ уый расайæг аххосæгтæ;   
б) нысан, кæцыйы æнтыст регулирадæй у спълангонд;  
в) нысаны æнтысты альтернативон варианттæ, сæ анализ æмæ уæлæндæвды саргъгонд, се ‘хсæн, фарстайы æнæнормативон амалæй регулирады кæнæ уæвæг уавæры æнæаивгæйæ ныууагъды æнхъæлмæкæсинаг фæстиуæг;   
г) нысаны æнтысты æвзæрст варианты фылдæрады бæлвырдгæнæн аргументтæ; закъонпроекты æнхъæлмæкæсинаг экономикон, фискалон, социалон, экологон, æдасдзинадимæ бастгонд кæнæ/та æндæр фæстиуджытæ æмæ рисктæ, фарстайы æнæнормативон амалæй регулирады кæнæ/та уæвæг уавæры æнæаивгæйæ ныууагъды æнхъæлмæкæсинаг фæстиуджыты æмæ рискты ахастмæ гæсгæ;  

д) æндæр насаниуæгджын фактортæ æмæ уавæртæ, кæцытæ расайдта закъонпроекты бацæттæ кæнын æмæ кæцытыл ахадындзинад æрцæуын кодта закъонпроект;  
е) закъонпроекты бацæттæ кæныны процессы деталон афыст; консультациты процессы райстгонд сæйраг цæстæнгасты цыбыр анализ æмæ уыдонмæ развæлгъау æркасты кæнæ/та æнæразвæлгъау æркасты фæстиуджыты хатдзæг скæнын;  
ж) закъоны сæххæст кæныны амæлттæ æмæ уый сæххæст кæныны дзуапдæттæг органты/уагдæтты роль æмæ функцитæ;  
з) закъоны сæххæст кæныны мониторингы æмæ аргълæвæрды амæлттæ.  
2. Закъонпроектмæ афтæ-ма хъуамæ æфтыд æрцæуа: 
а) хæдбар эксперты хатдзæг закъонроекты тыххæй, ахæмы уæвынады цауы;  
б) æмбæлон органы закъонæй сфидаргонд фæткæй регистрацигонд лобисты хатдзæг закъонроекты тыххæй, ахæмы уæвынады цауы;  
в) алы аргълæвæрды/рекомендацийы/фиппаййыны æвдисæг документ, кæцы нæ уыди æркастгонд закъонпроекты авторы/инициаторы ‘рдыгæй, ахæмы уæвынады цауы;     
г) уæлæмхас информаци, се ‘хсæн, иртасын, анализ æмæ æндæр кæцыфæнды равзæрæн, кæцы бындурæн æвæрд æрцыд закъонпроекты бацæттæ кæнынæн, ахæмы уæвынады цауы;    
д) проект уыцы закъондæттæн акты ивынады бахæссыны тыххæй, кæцыйы ивынады баххæсыны сайы закъонпроект, æмæ уыдон бавдыст хъуамæ уой закъондæттæн пакеты хуызæй;   
е) ацы статьяйы фыццаг пункты «в.г» дæлпунктæй æркастгонд Евроцæдисы барадон акты уæвынады цауы, уыимæ æмбæлгæ табилцæ, æфтуан №1-ы æмбæлон.

3. Гуырдзыстоны Парламенты комитеты закъондæттæн инициативæй бавдыст закъонпроекты хъуамæ æфтыд уа комитеты рабадты протоколы къопи, кæцыран амындгонд уыдзæн йæ бавдысты фæдыл райсгæ уынаффæйад.  
4. Гуырдзыстоны хицауады ‘рдыгæй закъондæттæн инициативы фæткæй бавдыст закъонпроекты хъуамæ æфтыд уа Гуырдзыстоны хицауады рабадты протоколæй сфыст, кæцыран амындгонд у уый бавдысты фæдыл райсгæ уынаффæйад. Абхазийы Автономон Республикæйы æмæ Ачъарайы Автономон Республикæйы уæлдæр бæрнонадон органты ‘рдыгæй закъондæттæн инициативы фæткæй бавдыст закъонпроекты хъуамæ æфтыд уа бæрнонадон органы рабадты протоколæй сфыст, кæцыран амындгонд у уый бавдысты фæдыл райсгæ уынаффæйад.  
5. Закъондæлбариуæг нормативон акты проектмæ хъуамæ æфтыд уа:  
а) æмбарынгæнæн гæххæтт, кæцыран æвдыст цæуы:  
а.а) нормативон акты проекты райсты (рауагъды) аххосаг, уый ахастæвдисæг сæйраг нысæнттæ, уыцы фæстиуджыты финансон-экономикон бахыгъд, кæцыты расайдзæн бавдыст проекты райст (рауагъд). Æмбарынгæнæн гæххæтты нысангонд цæуы афтæ-ма нормативон акты  проекты автор (автортæ) æмæ бавдисæг дæр;   
а.б) уæвынады цауы, Евроцæдисы уыцы барадон акт, кæцыимæ æввахскæнынады хæсистдæр уайы «иуæрдыгæй, Гуырдзыстоны æмæ, иннæрдыгæй, Евроцæдисы æмæ Европæйы атомон энергийы баиудзинады æмæ уыдон уæнг паддзахæдты ‘хсæн ассоцирады тыххæй фидыдæй» кæнæ Евроцæдисимæ æрывæрд Гуырдзыстоны æндæр дывæрсон æмæ бирæвæрсыг бадзырдтæй;    

а1) ацы статьяйы «а.б» дæлпунктæй æркастгонд Евроцæдисы барадон акты уæвынады цауы, уыимæ æмбæлгæ табилцæ, æфтуан №1-ы æмбæлон;
б) проекты æндæр нормативон акты уыцы ивынады бахасты тыххæй, кæцыйы расайдзæн бавдыст проекты райст (рауагъд);  
в) Гуырдзыстоны закъондæттынадæй сфидаргонд паддзахадон органы хатдзæг бавдыст проекты  Гуырдзыстоны Конституцийы æмæ фылдæрады юридикон тыхы уæвæг нормативон  акттимæ æмбæлонады тыххæй;  
г) сабийы барты уавæрыл нормативон акты уæлæндæвды аргълæвæрд (Гуырдзыстоны хицауады кæнæ муниципалитеты бæрнон органы ‘рдыгæй бакуыстгонд нормативон акты цауы).  

Гуырдзыстоны 2019 წლის 29 майы Органон закъон №4607 – веб-фарс, 05.06.2019аз.
Гуырдзыстоны 2019 წლის 20 сентябры Органон закъон №5007 – веб-фарс, 27.09.2019аз.
Гуырдзыстоны 2020 წლის 21 майы Органон закъон №5907 – веб-фарс, 25.05.2020аз.
Гуырдзыстоны 2020 წლის 15 июлы Органон закъон №6868 – веб-фарс, 28.07.2020аз. 
     Статья 171. Регулирады уæлæндæвды аргълæвæрд   
1. Регулирады уæлæндæвды аргълæвæрд æнæмæнгхъæугæ у:     
а) Гуырдзыстоны хицауады уынаффæйæ периодиконæй бæрæггонд закъондæттæн актты номхыгъдмæ хауæг закъондæттæн актты ивынады бахæссыны тыххæй закъонпроекты бацæттæ гæнгæйæ, кæд ацы закъонпроекты инициатор Гуырдзыстоны хицауад у;

б) хицæнгонд цауты, Гуырдзыстоны хицауады аскъуыддзагæй, закъонпроекты Гуырдзыстоны æххæстгæнæг хицауады уагдæтты ‘рдыгæй бацæттæ гæнгæйæ.

2. Ацы статьяйы фыццаг пункты домынад нæ арахайы, кæд æмбæлон закъонпроект: 
а) хауы бюджетон фарстатæм (се ‘хсæн, ис афæдзон бюджетон закъоны проект), паддзахадон æдасдзинады, хъахъхъæнынады, пенитенцион, æнæахæстон тæрхоны сæххæсткæныны æмæ пробацийы фарстатæм;  
б) хауы закъонæй æркастгонд датæйы (æмгъуыды) кæнæ терминологон ахасты ивынадмæ, æндæр техникон ивынадмæ кæнæ закъоны уæвæг хъуагдзинæдты рараст кæнынмæ æмæ закъоны иумæйаг принципы æмæ сæйраг уагæвæрдты нæ ивы;  
 в) рагхыгъд кæны закъоны уæлбар юридикон тыхы уæвæг Гуырдзыстоны закъондæттæн актимæ, Гуырдзыстоны конституцион фидыдимæ, Гуырдзыстоны æхсæнадæмон бадзырдимæ кæнæ/та Гуырдзыстоны конституцион барады уынаффæмæ гæсгæ;  

г) хауы закъондæттæн пакеты æмдзугæнæг закъонпроекты хуызæй æмæ йе сконды нæй пакетмæ хауæг сæйраг закъонпроектæй развæлгъау æнæркастгонд фарстатæ;    
3. Сæрмагонд цауты, закъонпроекты бацæттæ кæныны æмæ бавдисыны фæстиат куы вæййы æнæсрастгонд, Гуырдзыстоны хицауад документацигонд хъуыдыйады бындурыл гæнæн ис æнæхъæнæй кæнæ хайгай ссæрибар кæна Гуырдзыстоны æххæстгæнæг хицауады æмбæлон уагдон ацы статьяйы фыццаг пункты «а» дæлпунктæй æркастгонд номхыгъдмæ хауæг закъондæттæн акты проекты бацæтæ гæнгæйæ регулирады уæлæндæвды аргълæвæрды хæсдзинадæй. 
4. Ацы статьяйы фыццаг пунктæй æркастгонд цауты йеддæмæ, регулирады уæлæндæвды аргълæвæрд гæнæн ис æххæстгонд цæуа афтæ-ма кæцыфæнды нормативон (се ‘хсæн, закъондæлбариуæг) акты проекты бацæттæ гæнгæйæ, уый авторы/инициаторы – Гуырдзыстоны хицауады кæнæ Гуырдзыстоны æххæстгæнæг хицауады паддзахадон уагдоны уынаффæйæ.   
5. Регулирады уæлæндæвды аргълæвæрды методологийы сфидар кæны Гуырдзыстоны хицауад  
Гуырдзыстоны 2019 წლის 29 майы Органон закъон №4607 – веб-фарс, 05.06.2019аз.
    Статья 18. Номативон акты реквизиттæ 
1. Нормативон актæн хъуамæ уа ахæм реквизиттæ:  
а) нормативон акты хуыз;  
б) нормативон акты сæргонд; 
в) нормативон акты райсты (рауагъды) датæ æмæ бынат (кæд нормативон акты бахаст ис ивынад, - уый бахасты датæ дæр);

г) нормативон акты тыхы бацыды датæ æмæ акты архайды æмгъуыд (кæд уый бæрæггонд æмгъуыдæй у райст (рауагъд));  
д) æххæстбарджын хæсады гоймаджы къухфыст;  
е) нормативон акты райсæг (рауадзæг) органы (хæсады гоймаджы) ‘рдыгæй лæвæрд регистрацион номыр.  
2. Гуырдзыстоны уæлдæр паддзахадон органты (хæсады гоймæгты) нормативон акттыл равдыст хъуамæ уа Гуырдзыстоны паддзахадон герб.  
3. Муниципалитеты бæрнон органы нормативон акттыл равдыст хъуамæ уа Гуырдзыстоны чысыл паддзахадон герб æмæ æмбæлон муниципалитеты герб (ахæмы уæвынады цауы).  
Гуырдзыстоны 2010 азы 20 апрелы закъон №2948 - ссм I, №23, 04.05.2010 аз., ст.127
Гуырдзыстоны 2011 азы 19 апрелы закъон №4563 – веб-фарс, 05.05.2011аз.
Гуырдзыстоны 2020 წლის 15 июлы Органон закъон №6867 – веб-фарс, 28.07.2020аз. 
Статья 19. Нормативон акты проекты барадон экспертизæ  
1. Нормативон акты проект (Гуырдзыстоны президенты, Гуырдзыстоны Парламенты, Гуырдзыстоны хицауады, Гуырдзыстоны централон æвзарæн къамисы, Гуырдзыстоны юстицийы уæлдæр советы, Паддзахадон инспекторы, Гуырдзыстоны национ банкы, Абхазийы æмæ Ачъарайы Автономон Республикæты æмæ муниципалитеты бæрнон органы нормативон актты проектты йеддæмæ, афтæ-ма Гуырдзыстоны юстицийы министры нормативон актæй бæрæггонд цауты йеддæмæ) барадон хатдзæгæн лæвæрд цæуы Гуырдзыстоны юстицийы министрадмæ.
 [1. Нормативон акты проект (Гуырдзыстоны президенты, Гуырдзыстоны Парламенты, Гуырдзыстоны хицауады, Гуырдзыстоны централон æвзарæн къамисы, Гуырдзыстоны юстицийы уæлдæр советы, Специалон фæдагуырдон куыстуаты хистæры, Персоналон бæрæггæнæнты хъахъхъæнынады куыстуаты хистæры, Паддзахадон инспекторы, Гуырдзыстоны национ банкы, Абхазийы æмæ Ачъарайы Автономон Республикæты æмæ муниципалитеты бæрнон органы нормативон актты проектты йеддæмæ, афтæ ма Гуырдзыстоны юстицийы министры нормативон актæй бæрæггонд цауты йеддæмæ) барадон хатдзæгæн лæвæрд æрцæудзæн Гуырдзыстоны юстицийы министрадмæ. (Архайын райдайæд 2022 азы 1 мартъийæ)]
2. (Ист у - 05.02.2014, №1967).

3. Гуырдзыстоны национ банк, кæд нæ уæвы йæ нормативон акты æвæстиатæй архайынады хъæугæдзинад, акты проекты барадон хатдзæгæн æрвиты Гуырдзыстоны юстицийы министрадæн, Гуырдзыстоны юстицийы министры нормативон актæй бæрæггонд цауты йеддæмæ.

 4. Нормативон акты проект хъуамæ арвыстæуа уыцы административон органтæм, кæцыты барлæвæрд дæр æмбæлы ацы нормативон актæй кæнæ уый хайæ æркастгонд барадон æмахастдзинады æрбæстон кæнын, афтæ-ма уыцы цауы, кæд уæлдæрлæууæг нормативон акт æвдисы административон органы ‘рдыгæй хатдзæг бавдисыны хæсдзинады, æмæ уый разыдзинады æндæр административон органимæ дæр.  
5. Гуырдзыстоны закъондæлбариуæг нормативон акты проект Гуырдзыстоны юстицийы министрадмæ гæнæн ис бавдыстæуа æрмæст ацы статьяйы 4-æм пункты амындгонд административон органтимæ разыдзинады фæстæ.  
6. Гуырдзыстоны юстицийы министрад æххæстбарджын у уый ‘рдыгæй барадон хатдзæг лæвæрды агъоммæ æрдома нормативон акты проектыл æмбæлон фадыгы æхсæнадон эксперты хатдзæг.   
7. Гуырдзыстоны юстицийы министрад Гуырдзыстоны закъондæлбариуæг нормативон акты проектыл хатдзæг Гуырдзыстоны закъондæттынадимæ уый æмбæрдзинады фæдыл лæвæрд цæуы акты проекты уымæн алæвæрдæй 10 боны æмгъуыдмæ.   
8. Гуырдзыстоны юстицийы министрады бæлвырдгонд æппæрццаг хатдзæджы цауы ифтонггонд хъуамæ уа Гуырдзыстоны закъондæлбариуæг нормативон акты проекты æмбæрдзинад Гуырдзыстоны закъондæттынадимæ, цæй фæстиуæгæн дæр уый бахъæудзæн юстицийы министрады ног хатдзæг. 

9. Гуырдзыстоны юстицийы министрады барадон хатдзæг нæу административон-барадон акт æмæ уый ‘рдæм пайдагонд нæ цæуы Гуырдзыстоны иумæйаг административон кодексæй æркастгонд административон кондад. 
10. Нормативон акты проекты барадон экспертизæйы рæстæджы, материалон документты йеддæмæ, гæнæн ис афтæ-ма электронон документты спайда кæнын дæр.

Гуырдзыстоны 2010 азы 2 июлы закъон №3283 - ссм I, №35, 12.07.2010 аз., ст.212
Гуырдзыстоны 2011 азы 19 апрелы закъон №4563 – веб-фарс, 05.05.2011аз.
Гуырдзыстоны 2011 азы 20 декабры закъон №5545 – веб-фарс, 28.12.2011 аз.
Гуырдзыстоны 2014 азы 5 фнвралы закъон №1967 – веб-фарс, 19.02.2014аз.
Гуырдзыстоны 2014 წლის 1 августы закъон №2640 – веб-фарс, 18.08.2014аз.
Гуырдзыстоны 2015 азы 28 майы закъон №3616 – веб-фарс, 04.06.2015аз.
Гуырдзыстоны 2018 азы 21 июлы закъон №3288 – веб-фарс, 09.08.2018аз.
Гуырдзыстоны 2018 азы 27 декабры Органон закъон №4250 – веб-фарс, 29.12.2018аз.
Гуырдзыстоны 2019 азы 8 майы Органон закъон №4595 – веб-фарс, 08.05.2019аз.
Гуырдзыстоны 2019 азы 13 декабры Органон закъон №5570 – веб-фарс, 25.12.2019аз.
Гуырдзыстоны 2020 азы 15 июлы Органон закъон №6867 – веб-фарс, 28.07.2020аз.
Гуырдзыстоны 2021 азы 30 декабры Органон закъон №1338 – веб-фарс, 13.01.2022аз.
    Статья 20. Нормативон акты райст (рауагъд) æмæ йæм ивынад бахасты фæтк 
1. Гуырдзыстоны закъондæттæн акты райсты дæтæйыл нымад цæуы Гуырдзыстоны Парламенты ‘рдыгæй уый фæстаг редакциимæ райсты бон.  
2. Муниципалитеты бæрнон органы нормативон акты райсты дæтæйыл нымад цæуы муниципалитеты бæрнон органы ‘рдыгæй уый фæстаг редакциимæ райсты бон.  

3. Æндæр нормативон акты райсты (рауагъды) датæйыл нымад цæуы æххæстбарджын хæсады гоймаджы ‘рдыгæй йæ къухæрфысты бон. 
4. Нормативон акты ивынады (ивынады (ивынадты) кæнæ/та уæлæмхасæны (уæлæмхасæнты)) бахæссын вæййы æрмæст уыцы хуызы нормативон актæй. Уый уыцы нормативон акты æнæбайсгæ хай у, кæцыйы хаст æрцыд ивынад.  
5. (Ист у - 06.12.2018, №3876).

6. Нормативон акты ивынады бацæттæ кæнын, райсын (рауагъд) æмæ йæ тыхы бацыд вæййы уыцы нормативон акты бацæттæ кæныны, райсыны (рауагъды) æмæ архайынæн сфидаргонд фæткæй, кæцыйы бахастæуыдзæн ацы ивынад.  
7. Нормативон актмæ ивынады бахæссыны фæдыл нормативон акты проекты бацамынд хъуамæ уа бæрæггæнæнтæ уыцы нормативон акты тыххæй, кæцыйы бахастæуыд ацы ивынад, сæрмагондæй, нормативон акты сæргонд, «Сакартвелос сакъанонмдебло мацне»-йы (Гуырдзыстоны закъондæттæн мацне»-йы) веб-фарс, нормативон акты рауагъды датæ æмæ паддзахадон регистрацион код. 

8. Нормативон акты дзырды (дзырдты) кæнæ нымæцы (нымæцты) фæивыны, сисыны кæнæ бафтауыны цауы нормативон акты проект хъуамæ уа æмбæлон пункты (хайы), дæлпункты æххæст редакцийæн аккаг ивынадмæ гæсгæ.  
9. Æнæрайсинаг у Парламенты ахæм æхсæнадæмон бадзырды кæнæ фидыды ратифицирады фарстæйы æркаст, кæцы расайы ивынады Гуырдзыстоны закъондæттынады, кæд уымæн йемæ нæ уыдзæн закъонпроект æмбæлон закъондæттæн акты ивынады бахасты тыххæй. 
Гуырдзыстоны 2011 азы 19 апрелы закъон №4563 – веб-фарс, 05.05.2011аз.
Гуырдзыстоны 2011 азы 20 декабры закъон №5545 – веб-фарс, 28.12.2011 аз.
Гуырдзыстоны 2012 азы 28 декабры закъон №190 – веб-фарс, 30.12.2012аз.
Гуырдзыстоны 2014 азы 5 февралы закъон №1967 – веб-фарс, 19.02.2014аз.
Гуырдзыстоны 2018 азы 6 декабры закъон №3876 – веб-фарс, 14.12.2018аз.
Гуырдзыстоны 2020 азы 15 июлы Органон закъон №6867 – веб-фарс, 28.07.2020аз.
    Статья 201. Абхазийы Автономон Республикæйы закъоны райсты æмæ рауагъды фæтк 
1. Абхазийы Автономон Республикæйы закъон райст æмæ уагъд æрцæудзæн ацы закъонæй, Абхазийы Автономон Республикæйы Конституцийæ æмæ Абхазийы Автономон Республикæйы Уæлдæр советы реламентæй бæрæггонд фæткæй. 
2. Абхазийы Автономон Республикæйы Уæлдæр советы ‘рдыгæй райст закъонпроект 7 боны æмгъуыдмæ лæвæрд цæуы Абхазийы Автономон Республикæйы хицауады сæрдармæ, кæцы йыл 10 боны æмгъуыдмæ йæ къух æрфыссы æмæ мыхуыр кæны закъоны кæнæ закъонпроекты мотивиргонд фиппаинæгтимæ раздахы Уæлдæр советæн. Кæд ацы æмгъуыдмæ хицауады сæрдар йæ къух не рфыссы æмæ нæ рапарахат кæны закъон æмæ йæ нæдæр Уæлдæр советæн раздахы закъонпроекты, уæд иннæ 5 боны æмгъуыды закъоныл къух æрфыссы æмæ йæ мыхуыры рауадзы Уæлдæр советы  сæрдар.  
3. Кæд хицауады сæрдар раздахы закъонпроекты, уæд Уæлдæр совет халæппæрст ауадзы хицауады сæрдары фиппаинæгтимæ иумæ, кæцыты райсынæн фаг у Абхазийы Автономон Республикæйы закъоны райсынæн сфидаргонд хъæлæсты бæрц. Кæд Уæлдæр совет райсы фиппаинæгты, уæд закъонпроекты фæстаг редакци 5 боны æмгъуыдмæ лæвæрд  цæуы хицауады сæрдармæ, кæцыйыл йæ райстæй 5 боны æмгъуыдмæ йæ къух æрфыссы æмæ рапарахат кæны закъоны.    
4. Кæд Уæлдæр совет нæ райсы хицауады сæрдары фиппаинæгтæ, уæд халæппæрст ауадзы закъонпроекты фыццагон редакцийæн. Закъоны проект райстыл нымад цæуы, кæд уый фарс рахæцдзæн Уæлдæр советы номхыгъды æмбисæй фылдæр. Абхазийы Автономон Республикæйы конституцион закъоны проект райстыл нымад цæуы, кæд уый фарс рахæцы Уæлдæр советы номхыгъды сконды иуылкъаддæр дыууæ æртыккаг хайы. Закъонпроекты райсты цауы уый 5 боны æмгъуыдмæ лæвæрд цæуы хицауады сæрдарæн, кæцы йыл йæ райстæй 5 боны æмгъуыдмæ къух æрфыссы æмæ рапарахат кæны закъоны. 
5. Кæд ацы статьяйы 3-аг æмæ 4-æм пункттæй бæрæггонд æмгъуыдты хицауады сæрдар къух не ‘рфыссы æмæ нæ рапарахат кæны закъоны, кæнæ ацы статьяйы 2-аг–4-æм пункттæй бæрæггонд æмгъуыдты гæнæн нæй закъоныл къухæрфыссын æмæ рапарахаты хæсы сæххæст кæнын, уæд æмбæлон æмгъуыды фæудæй 5 боны æмгъуыдмæ закъоныл къух æрфыссы æмæ йæ рапарахат кæны Уæлдæр советы сæрдар. 
6. Абхазийы Автономон Республикæйы закъон ацы статьяйæ бæрæггонд æххæстбарджын гоймаджы бардзырдæй мыхуыр цæуы æхсæнадон барады юридикон гоймаджы – «Гуырдзыстоны закъондæттæн мацне»-йы веб-фарсыл. 

Гуырдзыстоны 2013 азы 29 июлы закъон №903 – веб-фарс, 12.08.2013аз.
  Статья 21. Ачъарайы Автономон Республикæйы Конституцийы сфидар кæнын  
1. Ачъарайы Автономон Республикæйы Конституцийы сфидар кæныны нысанæй Ачъарайы Автономон Республикæйы Уæлдæр совет Гуырдзыстоны Парламентæн бавдисы Конституцийы сфидар кæнын «Ачъарайы Автономон Республикæйы Конституцийы сфидар кæныны фæдыл» Гуырдзыстоны органон закъоны проекты æмæ Ачъарайы Автономон Республикæйы Уæлдæр советы ‘рдыгæй сфидаргонд фæткæй райсгæ Ачъарайы Автономон Республикæйы.

2. Ачъарайы Автономон Республикæйы Конституцийы сбæлвырд кæны Гуырдзыстоны Парламент «Ачъарайы Автономон Республикæйы Конституцийы сфидар кæныны фæдыл» Гуырдзыстоны органон закъонæй, иу байхъуыстæй равзарын æмæ райсты амалæй. 
3. «Ачъарайы Автономон Республикæйы Конституцийы сфидар кæныны фæдыл» Гуырдзыстоны органон закъоны проект райсы Гуырдзыстоны Парламенты æххæст сконды фылдæр хайæ.  

4. Ачъарайы Автономон Республикæйы Конституцийы сфидар кæныны фæтк бæрæггонд цæуы Гуырдзыстоны Парламенты регламентæй.

Гуырдзыстоны 2018 азы 6 декабры закъон №3876 – веб-фарс, 14.12.2018аз.
Сæр IV. Нормативон акты архайд 

    Статья 22. Нормативон акты архайд рæстæджы  

1. Нормативон акт, кæцыйæн йæ тыхы бацыд дæр баст у йæ рапарахатимæ, йæ тыхы бацæуы æрмæст ацы закъонæй сфидаргонд фæткæй официалонæй рапарахаты фæстæ.  

2. Нормативон акт йæ тыхы бацæуы куыддæр мыхуыры рацæуы – ай нысан кæны, цæмæй нормативон акт йæ тыхы бацæуы мыхуыры боны, 24 сахатыл.

3. Кæд нормативон акты бацамынд у, цæмæй уый йæ тыхы хъуамæ бацæуа мыхуыры рацыдæй бæлвырд рæстæджы фæстæ, нормативон акты йæ тыхы бацыды датæйы нымады рæстæджы развæлгъау хъуамæ æркаст цæуа йæ мыхуыры бон.  

4. Закъондæлбариуæг нормативон акты тыхы бацыд, конкрентон валидурон боны æрлæуды йеддæмæ кæнæ æндæр нормативон акты райсыны кæнæ рауагъды (архайын райдыды) датæйы йеддæмæ, ма хъуамæ уа баст æндæр исты юридикон факты æрлæудимæ.   
5. Нормативон актæй гæнæн ис сбæлвырд кæнын ацы факты хицæн сæры кæнæ статьяйы (пункты, дæлпункты) тыхы бацыды сæрмагонд датæ.  
6. Нормативон акт архайдзæн æнæмгъуыдæй, кæд Гуырдзыстоны закъондæттынадæй кæнæ йæхицæн ацы актæй æндæр исты нæй сфидаргонд.   
7. Нормативон акт кæнæ уый хай гæнæн ис райст (рауагъд) уа бæрæггонд æмгъуыдæй. Ацы æмгъуыды аивгъуыды фæстæ нормативон акт кæнæ йæ хай тыхсæфтыл нымад цæуы, кæд нормативон акты райсæг (рауадзæг) орган (хæсады гоймаг) ахæм нормативон акты райстæн (рауагъдæн) сфидаргонд фæткæй нæ райсы уынаффæйы æмгъуыды адарддæр кæныны тыххæй.
8. Нормативон акты архайды райдайыны æмгъуыды фæивын уагъд цæуы æрмæст ацы æмгъуыды æрлæудмæ.   
9. Нормативон акты кæнæ йæ хайы архайынад гæнæн ис æрлæууа райсæг (рауадзæг) органы (хæсады гоймаг) æмæ уæлдæр лæууæг органы ‘рдыгæй, афтæ-ма закъонæй æркастгонд æндæр цауты дæр.   
10. Закъондæттæн актæн ис комкоммæ архайды тых, æнæгæсгæ уымæ, райст у (рауагъд у) æви нæ уый бындурыл кæнæ уый сæххæст кæнынæн закъондæлбариуæг акт, кæд йæхицæн ацы  закъондæттæн актæй æндæр исты нæй сфидаргонд.  
11. Æнæруадзгæ у закъондæттæн актæй сфидаргонд нормæйы сæххæст кæныныл нæ зæгъын уыцы мотивæй, цæмæй уый сæххæст кæнынæн райст (рауагъд) нæй æмбæлон закъондæлбариуæг акт, кæд йæхицæн ацы  закъондæттæн актæй æндæр исты нæй сфидаргонд.  
    Статья 23. Нормативон акты тыхы бацыды сæрмагонд фæтк

1. Кæд ацы закъонæй æндæр исты нæй сфидаргонд, уæд Гуырдзыстоны закъондæлбариуæг, Абхазийы Автономон Республикæйы æмæ Ачъарайы Автономон Республикæйы, афтæ-ма муниципалитеты бæрнон органы нормативон акттæ дæр йæ тыхы бацæуы куыддæр мыхуыры рацæуы, кæд йæхицæн ацы  нормативон актæй æндæр æмгъуыд нæй сфидаргонд.  

2. Гуырдзыстоны национ банкы æвæстиатон архайды нормативон акт йæ тыхы бацæуы уым амындгонд датайæ.  
3. Гуырдзыстоны закъондæттæн акт йæ тыхы бацæуы официалон мыхуыры рацыдæй 15-æм боны, кæд йæхицæн ацы  нормативон актæй æндæр æмгъуыд нæй сфидаргонд.  

 4. Гуырдзыстоны президенты декрет йæ тыхы бацæуы рауагъды моментæй. Гуырдзыстоны президенты декрет хæстон кæнæ сæрмагонд уавæры рæстæджы Гуырдзыстоны Конституцийæ æркастгонд барты арæнвæрдты фæдыл йæ тыхы бацæуы тæккæ рауагъдæй, фæлæ нормæйы æрурæды тыххæй – Гуырдзыстоны Парламенты ‘рдыгæй куыддæр сбæлвырд вæййы æмæ архайы хæстон кæнæ сæрмагонд уавæры аивынмæ.   
5. Гуырдзыстоны президент декреты æвæстиатæй бавдисы Гуырдзыстоны Парламентæн сфидар кæнынæн.    
6. (Ист у - 20.09.2013, №1157).

7. Гуырдзыстоны конституцион фидыд йæ тыхы бацæуы официалонæй куыддæр мыхуыры рацæуы, кæд йæхицæн ацы  фидыдæй æндæр æмгъуыд нæй сфидаргонд.  

 8. Гуырдзыстоны президенты бардзырд йæ тыхы бацæуы официалонæй куыддæр мыхуыры рацæуы, кæд йæхицæн ацы  бардзырдæй æндæр æмгъуыд нæй сфидаргонд.  

 9. Гуырдзыстоны президенты, куыд Гуырдзыстоны хъахъхъæнынады тыхты уæлдæр сæйрагкъамандыгæнæг, бардзырд йæ тыхы бацæуы ууыл къухæрфысты моментæй, кæд Гуырдзыстоны Конституцийæ кæнæ йæхицæн ацы  бардзырдæй æндæр æмгъуыд нæй сфидаргонд.  
10. «Сусæгон (Секретон)» грифы уæвæг нормативон акт кæнæ нормативон акты ахæм грифы уæвæг хай йæ тыхы бацæуы Гуырдзыстоны нормативон актты паддзахадон реестры «Сусæгон (Секретон)» хаймæ тæккæ бахæссынæй, кæд йæхицæн ацы актæй æндæр æмгъуыд нæй сфидаргонд.  

Гуырдзыстоны 2013 азы 20 сентябры закъон №1157 – веб-фарс, 08.10.2013аз.
Гуырдзыстоны 2018 азы 31 октябры закъон №3613 – веб-фарс, 21.11.2018аз.
Гуырдзыстоны 2020 азы 15 июлы Органон закъон №6867 – веб-фарс, 28.07.2020аз.
    Статья 24. Нормативон акты фæстæмæтых  
1. Нормативон актæн фæстæмæтых ис æрмæст уыцы цауы, кæд уый комкоммæ у сфидаргонд ацы нормативон актæй.    
2. Нормативон актæн, кæцы бæлвырд кæны кæнæ уæззау кæны бæрндзинады, фæстæмæтых ын нæй. 
    Статья 25. . Нормативон акты аивын 
1. Нормативон акт кæнæ уый хай йæ тых сафы, кæд:
а) аивгъуыдта æмгъуыд, кæцыйæ уый уыди райст (рауагъд);
б) райст у (рауагъд у) нормативон акт, кæцы уый тыхсæфтыл расиды; 
в) æххæстбарджын паддзахадон органы (хæсады гоймаджы) ‘рдыгæй райст у ахæм уынаффæ, кæцы Гуырдзыстоны Конституцийы æмæ æндæр закъондæттæн актмæ гæсгæ расайы уый юридикон тыхы фесæфты. 
2. Нæй гæнæн искæцы нормативон актæй уæлбар юридикон тыхы уæвæг нормативон акты тыхсæфтыл расидын. 
3. Уыцы нормативон акты аивын, кæцыйæ ивд æрцыд зæронд нормативон акт, нæ нысан кæны зæронд нормаитвон акты архайды сногкæнын, кæд йæхицæн ацы актæй æндæр исты нæй сфидаргонд. 
4. Нормативон акты кæнæ уый хайы тыхсæфтыл расидыны цауы тыхсæфтыл хъуамæ расидой уый бындурыл кæнæ уый сæххæст кæнынæн райст (рауагъд) алы нормативон акт кæнæ нормативон акты æмбæлон хай.

5. Юридикон тых нæй тыхсæфтыл расидын закъондæттæн кæнæ закъондæлбариуæг нормативон акты бындурыл райст (рауагъд) нормативон актæн, æнæгæсгæ уымæ, у æви нæ  уый расидт тыхсæфтыл.  
6. Закъондæттæн акты райсыны цауы тыхсæфтыл хъуамæ расидой æмбæлон æхсæнадон æмахастдзинады ифтонггæнæг  алы закъондæлбариуæг нормативон акт кæнæ уый хай. 

7. (Ист у - 20.09.2013, №1157).

8. Гуырдзыстоны хицауад æххæстбарджын у аива Гуырдзыстоны министры нормативон акт уый закъонады кæнæ нысанæмрастдзинады мотивæй.

9. Кæд нормативон акт райст у (рауагъд у) фарстайыл, кæцы Гуырдзыстоны Конституцийы, Гуырдзыстоны органон закъоны æмæ Гуырдзыстоны закъонмæ гæсгæ æмбæлы æндæр паддзахадон органмæ (хæсады гоймагмæ) кæнæ муниципалитеты бæрнон  органмæ барлæвæрды кæнæ райст у ацы закъоны домынæдты халынæй, кæнæ хæлд у æмбæлон нормативон акты райсты (рауагъды) æмæ архайынады сфидаргонд процедурæ, уæд нормативон актæн юридикон тых нæй.
91. Кæд Гуырдзыстоны юстицийы министрадæн зындгонд у ацы статьяйы 9-æм пункты нысангонд ситуацитæ, уæд уый хæсджын у фехъусын кæна нормативон акты райсæг (рауадзæг) органæн (хæсады гоймагæн) кæнæ нормативон акты аивды (æрурæды) барлæвæрды уæвæг органæн (хæсады гоймагæн) кæнæ/та иумæйаг тæрхондоны нормативон акты (Гуырдзыстоны президенты, Гуырдзыстоны Парламенты, Гуырдзыстоны хицауады, Гуырдзыстоны юстицийы Уæлдæр советы, Абхазийы æмæ Ачъарайы Автономон Республикæты æмæ муниципалитеты бæрнон органы нормативон актты йеддæмæ) аивыны (æруромыны) домынадæй. Ацы пунктæй æркастгонд хæсдзинæдты сæххæст кæнынæн иумæйаг тæрхондонæн фехъусыны цауы Гуырдзыстоны юстицийы министрад æвдисы паддзахады. 
10. Ацы статьяйы банысангонд фарстатæм æркæсы æмæ уынаффæ райсы нормативон акты райсæг (рауадзæг) органы (хæсады гоймаджы) уый фæстæ орган (хæсады гоймаг) уæлдæрлæууæг орган (хæсады гоймаг), Гуырдзыстоны органон закъонæй «Бынæттон хæдхицауиуæгады кодекс» æркастгонд цауы æмæ сфидаргонд фæткæй – æмбæлон паддзахадон цæстдарды æххæстгæнæг орган, афтæ-ма Гуырдзыстоны конституцион тæрхондон æмæ иумæйаг тæрхондæттæ сæхи барлæвæрдты фæлгæтты дæр. 
Гуырдзыстоны 2010 азы 4 майы закъон №3047 – ссм I, №25, 17.05.2010 аз., ст.168
Гуырдзыстоны 2011 азы 19 апрелы закъон №4563 – веб-фарс, 05.05.2011аз.
Гуырдзыстоны 2013 азы 30 майы закъон №661 – веб-фарс, 24.06.2013аз.
Гуырдзыстоны 2013 азы 20 сентябры закъон №1157 – веб-фарс, 08.10.2013аз.
Гуырдзыстоны 2014 азы 5 февралы закъон №1967 – веб-фарс, 19.02.2014аз.
Гуырдзыстоны 2019 азы 13 декабры Органон закъон №5570 – веб-фарс, 25.12.2019аз.
Гуырдзыстоны 2020 азы 15 июлы Органон закъон №6867 – веб-фарс, 28.07.2020аз.
Сæр V. Нормативон акты рауагъд
    Статья 26. Нормативон акты официалон рауагъд  
1. Нормативон акты официалон (юридикон тыхы уæвæг) рауагъдæн нымад цæуы уый æххæст тексты «Гуырдзыстоны закъондæттæн мацне»-йы феб-фарсыл фыццаг хатт мыхуыры рауагъд. Официалон юридикон тых ис афтæ-ма «Гуырдзыстоны закъондæттæн мацне»-йы феб-фарсыл электронон формæйæ æвæрд систематизацигонд нормативон акттæн дæр.   
2. Нормативон акттæ электронон формæйæ уагъд цæуы Гуырдзыстоны юстицийы министрады уагдæттынады сферæйы архайгæ æхсæнадон барады юридикон гоймаджы  - «Гуырдзыстоны закъондæттæн мацне»-йы (уый фæстæ – «Гуырдзыстоны закъондæттæн мацне») веб-фарсыл.   

3. Закъондæлбариуæг нормативон акты хицæн уагæвæрдты рауагъд уагъд цæуы æрмæст «Паддзахадон сусæгдзинады тыххæй» Гуырдзыстоны закъонæй бæлвырдгонд цауты. Æнæруадзинаг у ацы нормативон акты кæнæ уый хайы æнæрауагъд, кæцы арæнгонд кæны барты æмæ сæрибардзинæдты кæнæ бæлвырд кæны юридикон бæрндзинады.        
4. «Гуырдзыстоны закъондæттæн мацне»-йы нормативон акты рауагъды æмæ лæггæдты аргъы бæрцад, афтæ-ма бафидыны фæтк бæрæггонд цæуы Гуырдзыстоны юстицийы министры бардзырдæй.   
Гуырдзыстоны 2010 азы 4 майы закъон №3047 - ссм I, №25, 17.05.2010аз., ст.168
Гуырдзыстоны 2010 азы 2 июлы закъон №3283 - ссм I, №35, 12.07.2010аз., ст.212
    Статья 27. Нормативон акты рауагъды фæтк   
1. Гуырдзыстоны нормативон акты (ацы статьяйы 2-аг−61 пунктты амындгонд нормативон актты йеддæмæ) райсæг (рауадзæг) орган Гуырдзыстоны юстицийы министрады барадон хатдзæг ралæвæрдæй 10 боны æмгъуыдмæ мыхуыр кæнынæн хъуамæ лæвæрд æрцæуа «Гуырдзыстоны закъондæттæн мацне»-мæ.  
2. Гуырдзыстоны Парламенты, афтæ-ма Абхазийы Автономон Республикæйы Уæлдæр советы æмæ Ачъарайы Автономон Республикæйы Уæлдæр советы ‘рдыгæй райсгæ закъæттæ мыхуыр цæуынц  Гуырдзыстоны Конституцийæ, закъонæй æмæ автономон республикæты сфидаргонд фæткмæ гæсгæ.   
21. Ацы закъоны 9-æм статьяйы фыццаг пунктмæ гæсгæ Гуырдзыстоны юстицийы министры нормативон актæй бæрæггонд Гуырдзыстоны закъондæлбариуæг нормативон акт «Гуырдзыстоны закъондæттæн мацне»-йы мыхуыр кæнынæн хъуамæ бадæтта райсæг (рауадзæг) органы (хæсады гоймаджы) ‘рдыгæй йæ райсынæй (къухæрфыстæй) иуылæрæгмæ 5-æм боны. 
3. Муниципалитеты бæрнон органы нормативон акт «Гуырдзыстоны закъондæттæн мацне»-йы мыхуыр кæнынæн хъуамæ æрвыст æрцæуа йæ райсынæй иуылæрæгмæ 2-аг боны.
4. Гуырдзыстоны президенты нормативон акт (ацы статьяйы 41 пунктæй æркастгонд нормативон акты йеддæмæ), Гуырдзыстоны Парламенты, Гуырдзыстоны Хицауады, афтæ-ма Абхазийы Автономон Республикæйы æмæ Ачъарайы Автономон Республикæйы нормативон акттæ (ацы статьяйы 2-аг пункты амындгонд нормативон акты йеддæмæ) «Гуырдзыстоны закъондæттæн мацне»-мæ хъуамæ лæвæрд æрцæуа æмæ хъуамæ мыхуыр æрцæуа сæ райсынæй (рауагъдæй) 10 боны æмгъуыдмæ. 

41. Гуырдзыстоны президенты нормативон акт, кæцыйы хъæуы æмкъухфыст, «Гуырдзыстоны закъондæттæн мацне»-мæ хъуамæ лæвæрд æрцæуа æмæ хъуамæ мыхуыры рацæуа æрмæстдæр æмкъухæрфысты фæстæ, æмкъухæрфыстæй 5 боны æмгъуыдмæ. 

  5. Гуырдзыстоны централон æвзарæн къамисы нормативон акт «Гуырдзыстоны закъондæттæн мацне»-мæ хъуамæ лæвæрд æрцæуа æмæ хъуамæ мыхуыры рацæуа йæ райсынæй иуылæрæгмæ 2-аг боны.

51. Автономон республикæйы уæлдæр æвзарæн къамисы нормативон акт «Гуырдзыстоны закъондæттæн мацне»-мæ хъуамæ лæвæрд æрцæуа æмæ хъуамæ мыхуыры рацæуа йæ райсынæй иуылæрæгмæ 2-аг боны.

  52. Гуырдзыстоны юстицийы уæлдæр советы нормативон акт «Гуырдзыстоны закъондæттæн мацне»-мæ хъуамæ лæвæрд æрцæуа æмæ хъуамæ мыхуыры рацæуа йæ райсынæй иуылæрæгмæ 5-æм боны.

6. Гуырдзыстоны национ банкы æвæстиатæй скусынгæнæн нормативон акт «Гуырдзыстоны закъондæттæн мацне»-мæ хъуамæ лæвæрд æрцæуа æмæ хъуамæ мыхуыры рацæуа иуылæрæгмæ иннæ кусгæ боны.  
6​1. Паддзахадон инспекторы нормативон акт «Гуырдзыстоны закъондæттæн мацне»-мæ хъуамæ лæвæрд æрцæуа æмæ хъуамæ мыхуыры рацæуа йæ райсынæй иуылæрæгмæ 2-аг боны.

 [61. Специалон фæдагуырдон куыстуаты хистæры æмæ персоналон бæрæггæнæнты хъахъхъæнынады куыстуаты хистæры нормативон акттæ «Гуырдзыстоны закъондæттæн мацне»-мæ хъуамæ лæвæрд æрцæуой æмæ хъуамæ мыхуыры рацæуой сæ райсынæй иуылæрæгмæ 2-аг боны. (Архайын райдайæд 2022 азы 1 мартъийæ)]
7. «Гуырдзыстоны закъондæттæн мацне»-мæ мыхуыр кæнынæн хъуамæ æрвыст æрцæуа  æххæстбарджын хæсады гоймаджы ‘рдыгæй «Электронон документы æмæ электронон æууæнк лæггæдты тыххæй» Гуырдзыстоны закъонæй æркастгонд квалификацион электронон къухфыстæй кæнæ/та квалификацион электронон штампæй сбæлвырдгонд нормативон акт. Нормативон акты (нормативон акты проекты) скæныны, райсыны (рауадзыны), арвитыны, сфыссыны, систематизацийы æмæ рауагъды фæтк бæрæггонд цæуы Гуырдзыстоны юстицийы министры бардзырдæй. 
8. Нормативон акт (ацы статьяйы 4-æм−61  пунктты амындгонд нормативон актты йеддæмæ) «Гуырдзыстоны закъондæттæн мацне» мыхуыр кæны акты уымæ балæвæрдæй 5 боны æмгъуыдмæ.   
9. Мыхуыр кæнынæн бавдыст нормативон актæн йемæ хъуамæ уа (ацы статьяйы 2-аг−61  пунктты амындгонд нормативон актты йеддæмæ, афтæ-ма ацы закъоны 19-æм статьяйы фыццаг пунктмæ гæсгæ Гуырдзыстоны юстицийы министры бардзырдæй сфидаргонд цауты дæр) Гуырдзыстоны юстицийы министрады ‘рдыгæй лæвæрд æвæрццæг хатдзæг.  
Гуырдзыстоны 2010 азы 4 майы закъон №3047 - ссм I, №25, 17.05.2010аз., ст.168
Гуырдзыстоны 2010 азы 2 июлы закъон №3283 - ссм I, №35, 12.07.2010аз., ст.212
Гуырдзыстоны 2011 азы 19 апрелы закъон №4563 – веб-фарс, 05.05.2011аз.
Гуырдзыстоны 2011 азы 20 декабры закъон №5545 – веб-фарс, 28.12.2011аз.
Гуырдзыстоны 2012 азы 19 июны закъон №6501 – веб-фарс, 02.07.2012аз.
Гуырдзыстоны 2013 азы 20 сентябры закъон №1157 – веб-фарс,  08.10.2013аз.
Гуырдзыстоны 2014 азы 5 февралы закъон №1967 – веб-фарс, 19.02.2014аз.
Гуырдзыстоны 2014 азы 1 августы закъон №2640 – веб-фарс, 18.08.2014аз.
Гуырдзыстоны 2017 азы 21 апрелы закъон №667 – веб-фарс, 10.05.2017аз.
Гуырдзыстоны 2018 азы 21 июлы закъон №3288 – веб-фарс, 09.08.2018аз.
Гуырдзыстоны 2018 азы 5 сентябры закъон №3374 – веб-фарс, 21.09.2018аз.
Гуырдзыстоны 2018 азы 27 декабры Органон закъон №4250 – веб-фарс, 29.12.2018аз.
Гуырдзыстоны 2019 азы 8 майы Органон закъон №4595 – веб-фарс, 08.05.2019аз.
Гуырдзыстоны 2019 азы 13 декабры Органон закъон №5570 – веб-фарс, 25.12.2019аз.
Гуырдзыстоны 2020 азы 15 июлы Органон закъон №6867 – веб-фарс, 28.07.2020аз.
Гуырдзыстоны 2021 азы 30 декабры Органон закъон №1338 – веб-фарс, 13.01.2022аз.
    Статья 28. Нормативон акты мыхуырыл нæзагъд  
1. Нормативон акты мыхуырыл нæзагъд хъуамæ æрцæуа, кæд:

а) мыхуыр кæнынæн бавдыст нормативон актæн (ацы закъоны 27-æм статьяйы 2-аг−61 пунктты амындгонд нормативон актты йеддæмæ, афтæ-ма ацы закъоны 19-æм статьяйы фыццаг пунктмæ гæсгæ Гуырдзыстоны юстицийы министры бардзырдæй сфидаргонд цауты дæр) йемæ нæй Гуырдзыстоны юстицийы министрады ‘рдыгæй лæвæрдгонд æвæрццæг хатдзæг кæнæ мыхуыр кæнынæн бавдыст нормативон акты мидис æмбæлон нæу йæ проекты мидисæн, кæцыйыл Гуырдзыстоны юстицийы министрад радта æвæрццæг хатдзæг;
б) нормативон акт мыхуыр кæнынæн бавдыст у ацы закъоны 2-аг статьяйы 5-æм пункты, 4-æм статьяйы, 18-æм статьяйы фыццаг пункты æмæ 27-æм статьяйы домынады фехæлдæй. 

2. Нормативон акты мыхуырыл нæзагъд нæй административон-барадон акт æмæ уый ‘рдæм нæ цæуы пайдагонд Гуырдзыстоны иумæйаг административон кодексæй æркастгонд административон кондад.

Гуырдзыстоны 2011 азы 19 апрелы закъон №4563 – веб-фарс, 05.05.2011аз.
Гуырдзыстоны 2014 азы 1 августы закъон №2640 – веб-фарс, 18.08.2014аз.
Сæр VI. Нормативон актты паддзахадон сфыст æмæ систематизаци  
Статья 29. Нормативон актты паддзахадон сфыст æмæ систематизаци   
1. «Гуырдзыстоны закъондæттæн мацне» у Гуырдзыстоны юстицийы министрады уагдæттыны сферæйы архайгæ æхсæнадон барады юридикон гоймаг, кæцы ифтонг кæны нормативон актты паддзахадон сфысты æмæ систематизацийы, афтæ-ма æххæст кæны Гуырдзыстоны закъондæттынадæй бæрæггонд æндæр функциты дæр.
2. «Гуырдзыстоны закъондæттæн мацне»-йæн къухдариуæг кæны сæрдар, кæцыйы снысан кæны æмæ йæ сæрибар дæр кæны бынатæй Гуырдзыстоны юстицийы министр. «Гуырдзыстоны закъондæттæн мацне»-йы функцитæ æмæ барлæвæрдтæ бæлвырд цæуынц ацы закъонæй æмæ «Гуырдзыстоны закъондæттæн мацне»-йы уагæвæрдтæй, кæцыты фидар кæны Гуырдзыстоны юстицийы министр.
3. «Гуырдзыстоны закъондæттæн мацне»-йы нормативон актты паддзахадон сфысты æмæ систематизацийы, афтæ-ма барадон системæйы æхсæнадондзинады ифтонг кæныны нысанæй арæзт цæуы нормативон актты паддзахадон реестр дæр (уый фæстæ – паддзахадон реестр), кæцы у ацы закъонæй сфидаргонд фæткæй регистриргонд нормативон актты тыххæй бæрæггæнæнты системон иудзинад. 
4. Паддзахадон реестр («Сусæгон (Секретон)» хайы йеддæмæ) аразы электронон формæйæ «Гуырдзыстоны закъондæттæн мацне»-йы феб-фарсыл.
5. Паддзахадон реестры хаст цæуы алы нормативон акт. «Сусæгон (Секретон)» грифы уæвæг нормативон акт кæнæ нормативон акты ахæм грифы уæвæг хай хаст цæуы паддзахадон реестры («Сусæгон (Секретон)» хаймæ. Паддзахадон реестры («Сусæгон (Секретон)» хаймæ бахаст информацийы базонгæ кæныны фæтк æмæ æууæлтæ бæрæггонд цæуы «Паддзахадон сусæгдзинады тыххæй» Гуырдзыстоны закъонæй. 

6. «Гуырдзыстоны закъондæттæн мацне» нормативон акт бахæссы паддзахадон реестрмæ æмæ йын радты паддзахадон регистрацион код ацы нормативон акт «Гуырдзыстоны закъондæттæн мацне»-йы куыддæр мыхуыры рацæуы.

Гуырдзыстоны 2010 азы 4 майы закъон №3047 - ссм I, №25, 17.05.2010аз., ст.168
Гуырдзыстоны 2010 азы 2 июлы закъон №3283 - ссм I, №35, 12.07.2010аз., ст.212
Гуырдзыстоны 2016 азы 27 апрелы закъон №5034 – веб-фарс, 13.05.2016аз.
Сæр VII. Ахизгæ уагæвæрдтæ 
    Статья 30. Закъоны райсты фæдыл архæйдтытæ  
1. 1997 азы 1-аг февралмæ райст (рауагъд) закъондæлбариуæг нормативон актæн (æнæгæсгæ йæ номы), кæцы нæу регистрацигонд паддзахадон реестры, юридикон тых нæй.  
2. 1997 азы 1-аг февралмæ райст (рауагъд) закъондæлбариуæг нормативон акт, кæцы нæу регистрацигонд паддзахадон реестры æмæ у индивидуалон (иухаттон) уагæвæрды (уагæвæрдты), хъахъхъæнынады юридикон тыхы æмæ нымад цæуы административон-барадон актыл ацы уагæвæрды (уагæвæрдты) хайы.  
  3. 2011 азы 1-аг январмæ Гуырдзыстоны юстицийы министр сфидар кæны нормативон актты сфысты, систематизацийы æмæ мыхуыры фæтк. 
4. (Ист у).

5. (Ист у).

Гуырдзыстоны 2010 азы 2 июлы закъон №3283 - ссм I, №35, 12.07.2010аз., ст.212
    Статья 31. (Ист у)
Гуырдзыстоны 2010 азы 4 майы закъон №3047 - ссм I, №25, 17.05.2010аз., ст.168
Гуырдзыстоны 2010 азы 2 июлы закъон №3283 - ссм I, №35, 12.07.2010аз., ст.212
    Статья 32. (Ист у)
Гуырдзыстоны 2010 азы 2 июлы закъон №3283 - ссм I, №35, 12.07.2010аз., ст.212
    Статья 321. Бæрæггæнæнтæ 2011 азы 1-аг январмæ мыхуыргонд нормативон акты тыххæй
2011 азы 1-аг январмæ мыхуыргонд нормативон акты ивынады бахæссыны фæдыл нормативон акты проекты амындгонд хъуамæ уа бæрæггæнæнты уыцы нормативон акты тыххæй, кæцыйы хаст цæуы ацы ивынад, сæрмагондæй, нормативон акты сæргонд, уыцы официалон мыхуырады органы ном, кæцыйы нысангонд нормативон акт у мыхуыргонд, акты мыхуыры датæ, афтæ-ма статья æмæ фарс дæр уый уæвынады цауы.  
Гуырдзыстоны 2011 азы 19 апрелы закъон №4563 – веб-фарс, 05.05.2011аз.
    Статья 322. Нормативон акты мыхуыр кæнынæн арвысты рæстæгмæ фæтк  
2018 азы 1-аг июлмæ уагъд цæуы, нормативон акт «Гуырдзыстоны закъондæттæн мацне»-йы мыхуыр кæнынæн арвита æххæстбарджын хæсады гоймаджы ‘рдыгæй «Элекронон документы æмæ электоронон æууæнк лæггæдты тыххæй» Гуырдзыстоны закъонæй æркастгонд квалификацион электронон къухфысты кæнæ/та квалификацион штампæй æнæ​сбæлвырд​гæнгæйæ, Гуырдзыстоны юстицийы министры бардзырдæй сфидаргонд фæткæй.   
Гуырдзыстоны 2017 азы 21 апрелы закъон №667 – веб-фарс, 10.05.2017аз.
Сæр VIII. Хатдзæгон уагæвæрдтæ  
    Статья 33. Закъоны архайынад  
1. Ацы закъон, ацы закъоны фыццаг–29-æм статьяты, 30-æм статьяйы фыццаг–3-аг пунктты, 31-аг–32-аг статьяты æмæ 33-аг статьяйы 4-æм пункты йеддæмæ, архайын райдæйæд тæккæ мыхуыры рацыдæй. 

  2. Ацы закъоны фыццаг–25-æм статьятæ, 30-æм статьяйы фыццаг–3-аг пункттæ, 31-аг–32-аг статьятæ æмæ 33-аг статьяйы 4-æм пункт архайын райдайæд 2010 азы 1-аг январæй. 

3. Ацы закъоны 26-æм статьяйы фыццаг–3-аг пункттæ æмæ 27-æм–29-æм пунктæ архайын райдайæд 2011 азы 1-аг январæй.  
31. Ацы закъоны 26-æм статьяйы 4-æм пункт архайын райдайæд 2010 азы 1-аг январæй.  
4. Тыхсæфтыл нымад æрцæуæд «Нормативон актты тыххæй» Гуырдзыстоны закъон (Парламенты уцъхъебани, 19 ноябрь, 1996, ф.1).

Гуырдзыстоны 2010 азы 4 майы закъон  №3047 - ссм I, №25, 17.05.2010аз., ст.168

Гуырдзыстоны президент 

Саакашвили М. 
Тбилис,
2009 азы 22 октябрь.
№1876–IIс
Æфтуан №1
Гуырдзыстоны 2018 азы 13 июны закъон №2515 – веб-фарс, 22.06.2018წ.
Евроцæдисы барадон акты æмбæрдзинады таблицæ  
	Евроцæдисы барадон акт  
	Гуырдзыстоны нормативон акты/актты проект/проекттæ æмæ æмбæлон архайгæ нормативон акт/акттæ, уæвынады цауы: 

№1. Нормативон акты проект
№2. Нормативон акт
 Æмбæрдзинад:
 ææ – æххæстæй æмбæлон
 хæ  − хайгай æмбæлон  
 æ  − æнæмбæлон  
 ææ  − æнæ æнæмæнгхъæугæ  

	1
	2
	3
	4
	5
	6

	Статья кæнæ хай  
	Нормæйы текст  
	№
	Статья кæнæ пункт (хай)  
	Нормæйы текст  
	Æмбæрдзинад  
	Фиппаинæгтæ 

	 
	 
	 
	 
	 
	 
	 


1. Евроцæдисы барадон акты æмбæлон статья кæнæ хай.  
2. Евроцæдисы барадон акты æмбæлон нормæ.  
3. Ацы таблицæйы Гуырдзыстоны нормативон актæн/Гуырдзыстоны нормативон акты проектæн лæвæрдгонд æмбæлон номыр.  
4. Гуырдзыстоны нормативон акты/Гуырдзыстоны нормативон акты проекты æмбæлон статья кæнæ пункт (хай).   

5. Гуырдзыстоны нормативон акты/Гуырдзыстоны нормативон акты проекты æмбæлон нормæ.  

6. Æмбæрдзинады аргълæвæрд (æххæстæй æмбæлон, хайгай æмбæлон, æнæмбæлон, æнæ æнæмæнгхъæугæ).  
7. Фиппаинæгтæ, се ‘хсæн, хайгай æмбæрдзинады æмæ æнæмбæрдзинады аххосæгтæ.  
Фиппаинаг: ацы таблицæйы хъуамæ æвдыст уа Евроцæдисы барадон акты æххæст текст, йæ преамбулайы йеддæмæ.  
